
ᐆᒧᖓ: ᓄᓘᔭᖕᓂ ᑐᓂᐅᕋᐃᕕᒋᔭᕆᐊᓕᖕᓂᑦ ᑎᑎᖅᓯᕕᒃ 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ 

 

ᐱᔾᔪᑎᓕᒃ: ᓇᓗᓇᐃᔭᐃᑎ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᑦ, ᐋᔩᖅᑎᑦᑎᔩᑦ ᑐᑦᓯᕋᐅᑎᓕᐅᕐᕕᖓᑕ ᐊᒻᒪᓗ 

ᑐᑦᓯᕋᐅᑎᓕᐅᕐᕕᖓᑕ ᑭᖑᓪᓕᖅᐹᑦ ᑎᑎᕋᖅᓯᒪᔪᓂ ᑐᓐᓂᖁᑕᐅᔪᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ ᖃᐅᔨᓴᐅᑎᒋᔪᒪᔭᖓᓂᑦ ᐹᕙᓐᓛᓐᑯᑦ ᓴᕕᕋᔭᖕᓄᑦ ᐅᔭᕋᖕᓂᐊᕐᕕᖓᑕ ᑎᒥᑯᑕᐅᔪᓄᑦ 

“ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ” ᑐᒃᓯᕋᐅᑎᖓᓐᓄᑦ 

 
 

ᐃᓚᐅᖃᑕᐅᔪᓄᑦ: 

 

ᐃᓚᓕᐅᑎᓯᒪᔪᑦ ᑕᑯᓂᐊᖅᑕᓯ ᓇᓗᓇᐃᔭᐃᑎ ᐃᓄᓕᒫᓄᑦ ᑐᓴᕐᓂᐅᔪᒧᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ (NIRB 

ᐅᕝᕙᓘᓐᓃᑦ ᑲᑎᒪᔨᑦ) ᖃᐅᔨᓴᐅᑎᖓᓂᑦ ᐹᕙᓐᓛᓐᑯᑦ ᐅᔭᕋᖕᓂᐊᕐᕕᖓᑕ ᑎᒥᖁᑎᖓᑦᑕ (ᐹᕙᓐᓛᓐ, ᐅᕝᕙᓘᓐᓃᑦ 

ᐱᓇᓱᐊᖃᑕᐅᔪᑦ) “ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ” ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ (ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑎᑎᖅᑲᒃᑯᕕᖓᑦ 08MN053; “ᐱᓕᕆᐊᑦᓴᖅ”). ᐃᓄᓕᒫᓄᑦ ᑐᓴᕐᓂᐅᔪᒧᑦ ᐊᑐᖅᑕᐅᓂᐊᖅᑐᖅ ᐃᓚᒋᔭᐅᓗᓂ 

ᑲᑎᒪᔨᓄᑦ ᐃᓱᒪᑦᓴᕐᓯᐅᕈᑎᐅᔪᓄᑦ ᑎᑎᕋᕐᓯᒪᔪᓂᑦ ᐊᑐᖅᑕᐅᒋᐊᓕᓐᓂᑦ ᐊᒻᒪ ᒪᓕᑦᑕᐅᒋᐊᓕᓐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ ᐱᓕᕆᐊᑦᓴᒥᑦ ᐃᓕᑕᕆᔭᐅᔾᔪᑎᒥ ᓈᓴᐅᑎᓕᒃ 005 ᒪᓕᑦᑕᒋᑦ ᑎᑎᕋᕐᓯᒪᔪᑦ 12.8.2 ᐊᖏᕈᑎᒥ 

ᐊᑎᓕᐅᖅᑕᐅᓯᒪᔪᒥᑦ ᐃᓄᖕᓄᑦ ᓄᓇᕗᑦᒥ ᓄᓇᓕᖃᕐᕕᖏᑕ ᐊᕙᑎᖏᓐᓄᑦ ᐊᒻᒪ ᐃᔾᔪᓇᐃᑦᑐᖅ ᑯᐃᓐ ᐱᔪᓐᓇᑎᓕᒃ ᑲᓇᑕᒥᑦ 

(ᓄᓇᕗᒻᒧᑦ ᐊᖏᕈᑎ) ᐊᒻᒪ ᑎᑎᕋᕐᓯᒪᔪᑦ 112 ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, 

ᒪᒪᓕᒐᖏᑦ ᑲᓇᑕᐅᑉ 2013, ᓵᑉᑕ 14 (NuPPAA). 

 

ᖃᐅᔨᒪᓂᐊᖅᑯᓯ ᒪᓕᒐᑎᒍᑦ ᓇᓗᓇᐃᔭᐃᑎ ᑎᑎᕋᖅᑕᐅᓯᒪᓛᕐᒪᑦ ᓄᓇᓕᓐᓂ ᑎᑎᖅᑲᑎᒍᑦ ᐱᕙᓪᓕᐊᔪᓂᑦ ᐅᖃᓕᒫᒐᕐᓂ 

ᐊᒡᒋᖅᑐᓂ ᐱᓇᓱᐊᕈᓯᐅᔪᓂ ᑎᑎᕋᕐᓯᒪᓗᑎᒃ ᖃᓪᓗᓈᑎᑐᑦ, ᐃᓄᒃᑎᑐᑦ, ᐊᒻᒪ ᐅᐃᕖᑎᑐᑦ. ᐊᔾᔨᖓᓂᑦ ᓇᓗᓇᐃᔭᐃᑎᐅᑉ 

ᐋᖅᑭᑦᑕᐅᓚᐅᕐᒥᔪᖅ ᐃᑭᐊᖅᑭᕕᖏᓐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓄᖕᓄᑦ ᐅᖃᓕᒫᕐᕕᒻᒥ ᐱᒋᐊᕈᑕᐅᔪᖅ 2 

ᐱᕙᓪᓕᐊᑎᑦᑎᓂᕐᒧᑦ (ᑐᑭᓕᐊᖑᓯᒪᔪᓂ ᐊᔾᔨᖏᓐᓂ ᒪᓕᖕᓂᐊᖅᑐᓂ). ᒫᓐᓇᐅᔪᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᓂᓯᒋᕗᑦ ᐱᓕᕆᖃᑕᐅᔪᓂ ᑐᕌᖅᑎᑦᑎᓂᐅᔪᒥ ᐱᔾᔪᑎᖃᖅᑐᒥ ᑐᒃᓯᕋᕐᓂᕐᒥ ᐋᔩᖅᑎᑦᑎᔩᑦ ᖃᓄᐃᓕᖓᓂᐅᔪᒥ ᐃᓄᓕᒫᓄᑦ 

ᑐᓵᓂᖃᕐᓂᐊᖅᑐᓄᑦ, ᐊᑐᓕᖁᔨᓂᕐᒥ ᐋᖅᑭᒃᓯᒪᓂᖓᓂ ᑭᖑᓪᓕᖅᐹᑦ ᑎᑎᕋᖅᓯᒪᔪᓂ ᑐᓐᓂᖁᑕᐅᔪᓂᒃ, 

ᑕᑯᒃᓴᐅᑎᑕᐅᓂᐅᔪᓂ, ᐊᒻᒪ ᑕᒪᐃᑎᒍᑦ ᐊᐅᓚᑕᐅᓂᖓᓂ ᑎᑭᑉᐸᓪᓕᐊᔪᒧᑦ ᑐᓵᓂᐅᔪᒧᑦ.  

 

ᑎᑎᖅᑲᓕᒫᑦ ᑖᔅᓱᒥᖓ ᐱᓕᕆᐊᖑᓇᓱᒃᑐᒧᑦ ᐃᓚᖃᖅᑐᑦ ᐊᑐᐃᓐᓇᐅᔪᑦ ᖃᕋᓴᐅᔭᒃᑯᑦ ᑲᑎᒪᔨᒃᑯᑦ (NIRB) ᐃᓄᖕᓄᑦ 

ᐅᖃᓕᒫᕐᕕᐊᓂ ᑖᔅᓱᒧᖓ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐅᕙᓂ www.nirb.ca/project/123910. 

 
ᐃᓄᓕᒫᓄᑦ ᑐᓵᓂᐅᔪᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᑦ ᑐᓂᓯᓂᐊᖅᐳᖅ ᐃᓄᓕᒫᓂ ᑲᑎᒪᓂᐅᔪᒥ 

ᐅᖃᓪᓚᒍᑎᖃᕐᓂᕐᒧᑦ ᑕᐃᒃᑯᓄᖓ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐊᑲᐅᙱᓕᐅᕈᑕᐅᔪᓂᒃ ᓇᓗᓇᐃᖅᑕᐅᓯᒪᔪᓄᑦ, 

ᐋᖅᑭᒃᑕᐅᔪᓄᑦ, ᐅᕝᕙᓘᓐᓃᑦ ᓱᓕ ᐋᖅᑭᒃᑕᐅᓯᒪᙱᑦᑐᓐᓄᑦ, ᐊᒻᒪᓗᑦᑕᐅᖅ ᐊᑲᐅᙱᓕᐅᕈᑕᐅᔪᓂ ᐃᓄᓕᒫᓄᑦ 

ᐃᓱᒫᓘᑕᐅᔪᓄᑦ, ᐊᒻᒪ ᐊᓯᖏᓐᓂ ᐱᓕᕆᐊᖑᔪᓂ ᐃᓱᒪᒋᔭᐅᔪᓂ ᐊᑑᑎᖃᕐᓂᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᖃᐅᔨᓴᐃᓂᐅᔪᒥ ᐱᓕᕆᐊᒃᓴᐅᔪᒧᑦ. ᑐᓵᓂᐅᔪᖅ ᐃᓚᐅᑎᑦᑎᓂᐊᖅᐳᖅ ᑲᑎᙵᓂᐅᔪᒥ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐊᒻᒪ ᐱᔭᕆᐊᑐᙱᑦᑐᓂ ᑲᑎᒪᓂᐅᔪᓂ, ᓯᕗᓪᓕᕐᒥ ᐃᓄᓕᒫᓄᑦ ᑐᓴᕐᓂᐅᔪᒧᑦ ᒪᓕᒐᑎᒍᑦ 

ᐅᐸᓗᖓᐃᔭᐃᓂᖅ ᐊᒻᒪ ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᓱᓇᑐᐃᓐᓇᐃᑦ ᐅᓂᒃᑳᕐᕕᐅᓛᖅᑐᑦ, ᑭᖑᓂᐊᒍᑦ 

ᓄᓇᓕᕐᓂᒥᐅᑕᐃᑦ ᐅᖃᖃᑕᐅᓂᕐᓴᐅᓕᕐᓗᑎᒃ ᓄᓇᓕᓐᓂᑦ ᐱᓕᕆᖃᑎᖃᕐᓂᕐᒥᑦ ᓄᓇᓕᕐᓂᒥᐅᑕᐃᑦ ᑲᑎᒪᓕᐸᖅᑕ. 

ᑎᑎᕋᖅᑕᐅᒋᐊᕐᖓᕈᒻᒥ ᑲᑎᒪᔾᔪᑎᒃᓴᒥ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᒧᑦ ᑐᓐᓂᖅᓴᖅᑕᐅᓂᐊᖅᐳᖅ ᑕᒪᒃᑭᓄᑦ 

http://www.nirb.ca/project/123910

ᒪᒃᐱᖅᑐᒐᖅ 2 ᐅᑯᓇᖓᑦ 9 

 

ᐱᓕᕆᖃᑕᐅᔪᓄᑦ ᑎᑭᑉᐸᓪᓕᐊᔪᓄᑦ ᐱᓇᓱᐊᕈᓯᕐᓂ ᐱᕕᒃᓴᖃᕐᓗᓂ ᐅᖃᐅᓯᒃᓴᓕᐅᕐᓂᕐᒧᑦ; ᐱᔭᕇᖅᑕᐅᒍᓂ ᑲᑎᒪᔾᔪᑎᒃᓴᖅ 

ᐋᖅᑭᒋᐊᖅᑕᐅᒃᑲᓐᓂᕈᓐᓇᕐᓂᐊᖅᐳᖅ ᐱᔭᕆᐊᖃᕈᓂ ᐱᓕᕆᓂᐅᑎᓪᓗᒍ ᐃᓱᒪᖅᓱᕐᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐃᒃᓯᕙᐅᑕᖓᓄᑦ.  

 

ᐅᓪᓗᖏᑦ ᐊᒻᒪ ᓇᒥ ᐃᓄᓕᒫᓄᑦ ᑐᓴᕐᓂᐅᔪᒧᑦ ᐊᑐᖅᑕᐅᓛᖅᑐᑦ  

ᑲᑎᒪᔩᑦ ᐋᖅᑮᓯᒪᔪᑦ ᐅᐸᒃᑕᐅᓗᑎᒃ ᐃᓄᓕᒫᓄᑦ ᑐᓴᕐᓂᐅᔪᖅ ᐊᑐᖅᑕᐅᓛᕐᒪᑦ ᑲᓇᑕᒥ ᐅᓇᑕᖅᑐᒃᓴᕋᓛᑦ ᑲᑎᒡᕕᖓᓂ 

ᐃᖃᓗᖕᓂ, ᓄᕕᐱᕆ 2-6, 2019-ᒥ ᐊᒻᒪᓗ ᐊᑦᑕᒃᑳᓕᒃ ᐱᙳᐊᕐᕕᖓᓂ ᒥᑦᑎᒪᑕᓕᖕᒥ, ᓄᕕᐱᕆ 8-9, 2019−ᒥ. 

ᓯᕗᓪᓕᕐᒥ ᐃᓄᓕᒫᓄᑦ ᑐᓴᕐᓂᐅᔪᒧᑦ ᐱᓕᕆᐊᖑᓂᐊᖅᐳᖅ ᐃᖃᓗᖕᓂ ᐊᒻᒪ ᒪᓕᒐᑎᒍᑦ ᐅᐸᓗᖓᐃᔭᐃᓂᖅ ᐊᒻᒪ 

ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᓱᓇᑐᐃᓐᓇᐃᑦ ᐅᓂᒃᑳᕐᕕᐅᓛᖅᑐᑦ ᒪᓕᒃᑕᐅᓗᓂ ᓄᓇᓕᖕᓂᑦ ᐱᓕᕆᖃᑎᖃᕐᓂᕐᒥᑦ 

ᓄᓇᓕᕐᓂᒥᐅᑕᐃᑦ ᑲᑎᒪᓕᐸᖅᑕ. ᒥᑦᑎᒪᑕᓕᖕᒥ ᐃᓚᖓᓐᓂ ᑐᓵᓂᐅᔪᒥ ᐱᔪᓐᓇᖅᑎᑦᑎᓂᐊᖅᐳᖅ ᑐᕌᖓᓂᖃᕐᓂᖅᓴᒥ 

ᐃᓚᐅᑎᑦᑎᓂᐅᔪᒥ ᓄᓇᓕᖕᒥᐅᑕᓂ ᒥᑦᑎᒪᑕᓕᖕᒥ. ᑲᑐᔾᔨᖃᑎᒌᑦ ᐊᑐᓂ 7-ᖑᔪᓂ ᐊᒃᑐᖅᑕᐅᑐᐃᓐᓇᕆᐊᓕᖕᓂ ᓄᓇᓕᖕᓂᑦ 

ᑭᒡᒐᖅᑐᐃᔨᖃᖅᑎᑕᐅᓂᐊᖅᐳᑦ ᐅᖃᐅᕆᐊᖅᑐᕐᓯᒪᔪᓂᑦ ᐊᒻᒪ ᐃᓱᒪᒋᔭᐅᔪᓂᑦ ᓄᓇᓕᕐᓂᒥᐅᑕᐃᑦ ᑲᑎᒪᓕᐸᖅᑕ ᐃᖃᓗᖕᓂ 

ᑭᒡᒐᖅᑐᐃᓗᑎᒃ ᓄᓇᓕᒻᒥᓂᒃ. ᐅᓐᓄᒃᑯᑦ ᑲᑎᒪᖃᑦᑕᓛᖅᑐᑦ ᐃᖃᓗᖕᓂ ᑐᓴᐅᒪᔪᒪᔪᑦ ᑲᑎᒪᖃᑕᐅᔪᒪᔪᑦ ᓄᓇᓕᕐᓂᒥᐅᑕᐃᑦ 

ᐱᖃᑕᐅᔪᓐᓇᖁᔭᐅᓗᑎᒃ ᐃᖅᑲᓇᐃᔭᕐᓇᐅᔪᓐᓃᑎᓪᓗᒍ ᑲᑎᒪᖃᑕᐅᔪᒪᓇᔭᖅᑐᓂᑦ; ᑭᓯᐊᓂ, ᐅᓐᓄᒃᑯᑦ ᑲᑎᒪᓃᑦ 

ᐊᔪᕐᓇᕐᓂᐊᖅᐳᖅ ᒥᑦᑎᒪᑕᓕᖕᒥ ᑲᑎᒪᓂᕐᓂ ᖃᖓᑕᔭᕆᐊᖃᕐᓂᐅᔪᓄᑦ ᑕᐃᒃᑯᓄᖓ ᓄᓇᓕᖕᒥᐅᑕᐅᙱᑦᑐᓄᑦ. 

 

ᓇᒦᒪᖔᑕ ᑲᑎᒪᕕᐅᓂᐊᖅᑐᖅ ᑲᑎᒪᓂᐅᑉ ᐅᓪᓗᖓ ᑲᑎᒪᓂᐅᑉ ᖃᓄᐃᑦᑑᓂᖓ 

ᐃᖃᓗᐃᑦ 
ᐅᓇᑕᖅᑐᒃᓴᕋᓛᑦ 

ᑲᑎᒡᕕᖓ 

ᓄᕕᐱᕆ 2-4, 2019 ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ 

ᓱᓇᑐᐃᓐᓇᐃᑦ ᐅᓂᒃᑳᑦᓴᑦ 

ᓄᕕᐱᕆ 5-6, 2019 ᓄᓇᓕᖕᓂᒥᐅᑕᐃᑦ 

ᑲᑎᒪᑎᑕᐅᓗᑎᒃ 

ᒥᑦᑎᒪᑕᓕᒃ ᐊᑦᑕᑳᓕᒃ ᐱᙳᐊᕐᕕᒃ 
ᓄᕕᐱᕆ 8-9, 2019 ᓄᓇᓕᖕᓂᒥᐅᑕᐃᑦ 

ᑲᑎᒪᑎᑕᐅᓗᑎᒃ 
* ᖃᐅᔨᒪᔭᕆᐊᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖓᕝᕙᐃᒋᐊᑐᐃᓐᓇᕆᐊᓖᑦ ᖃᖓᒃᑯᑦ ᐅᓪᓗᖏᑦ ᐋᖅᑭᑦᑕᐅᓯᒪᔪᓂᑦ ᑕᐃᒪᐃᒋᐊᖃᕈᑎᒃ. 

 

ᐃᓄᓕᒫᓄᑦ ᑐᓴᕐᓂᐅᔪᒧᑦ ᐱᓕᕆᔾᔪᑎᑦᓴᑦ ᐊᒻᒪ ᓇᓗᓇᐃᔭᐃᑎᖏᑦ 

ᐃᓄᓕᒫᓄᑦ ᑐᓴᕐᓂᐅᔪᒧᑦ ᐱᓕᕆᐊᖑᓛᖅᑐᖅ ᒪᓕᑦᑕᐅᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᒪᓕᒐᖏᑦ ᐱᓕᕆᔾᔪᑎᓄᑦ, 

ᑎᑎᕋᖅᑕᐅᓯᒪᔪᑦ ᓯᑎᐱᕆ 3, 2009 (ᒪᓕᒐᐃᑦ).1 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓕᐅᕆᓚᐅᕐᒪᑕ ᐊᔾᔨᒌᖁᓇᒍ 

ᒪᓕᒐᖅ 38.1 ᑲᑎᒪᖃᑕᐅᔪᑦ ᑕᑎᒋᔭᖃᕈᒪᓂᐊᖅᑐᑦ ᓱᓇᑐᐃᓐᓇᕐᓂᑦ ᐃᓄᓕᒫᓄᑦ ᑐᓴᕐᓂᐅᔪᒧᑦ ᒪᓕᒋᐊᖃᕋᔭᕐᒪᑕ 

ᐋᖅᑭᑦᑕᐅᓯᒪᔪᓂᑦ ᐅᓪᓗᕐᓯᐅᑎᓂᑦ ᐅᕙᓂ ᑎᑎᖅᑲᒥ ᒪᓕᑦᑕᐅᖏᖔᕐᓗᑎᒃ ᒪᓕᒋᐊᓖᑦ ᐅᕙᓂ ᒪᓕᒐᖅ 38.1 (ᓱᓇᑐᐃᓐᓇᐃᑦ 

ᑕᑎᒋᔭᐅᔪᒪᔪᑦ ᐃᓄᓕᒫᓄᑦ ᑐᓴᕐᓂᐅᔪᒧᑦ ᑐᓂᔭᐅᒋᐊᖃᕋᔭᕐᓗᑎᒃ ᐅᓪᓗᐃᑦ 15 ᓯᕗᓂᐊᒍᑦ ᐃᓄᓕᒫᓄᑦ ᑐᓴᕐᓂᐅᔪᖅ 

ᐊᑐᖅᑕᐅᓚᐅᖏᓐᓂᖓᓂ). ᐱᓕᕆᔾᔪᑎᑦᓴᑦ ᐊᐅᓚᑕᐅᓛᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᑦᓯᕙᐅᑕᖓᓄᑦ 

(ᐅᕝᕙᓘᓐᓃᑦ ᑭᒡᒐᖅᑐᐃᔨᖓᑕ) ᐊᒻᒪ ᑲᑎᒪᔨᓄᑦ ᐃᓚᒋᔭᐅᔪᑦ ᐱᔭᑦᓴᓕᐅᖅᑎᐅᔪᓄᑦ ᐱᓕᕆᐊᒥᑦ, ᐃᑲᔪᖅᑕᐅᕙᓪᓗᑎᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖁᑎᖏᓐᓄᑦ ᐊᒻᒪ ᒪᓕᒐᑎᒍᑦ ᓴᐳᓐᓂᐊᖅᑎᓄᑦ ᐃᑲᔪᕆᐊᖃᕐᓂᖅᐸᑕ. 

ᑎᑎᕋᖅᑎᖃᓛᖅᑐᑦ ᑎᑎᕋᖅᑎᐅᓛᖅᑐᓂᒃ ᒪᓕᒐᑎᒍᑦ ᑎᑎᖅᑲᓂᒃ, ᐊᒻᒪ ᑕᕝᕙᓴᐃᓐᓇᖅ ᑐᓵᔨᓂᑦ ᖃᓪᓗᓈᑎᑐᑦ-ᐃᓄᒃᑎᑐᑦ 

ᐅᖃᕈᓐᓇᖅᑐᓂᒃ ᐱᑕᖃᓛᕐᒥᔪᖅ ᐱᓕᕆᐊᖃᕐᓂᓕᒫᖏᓐᓂ. ᐅᐃᕖᑎᑐᑦ ᑐᓵᔨᖃᕈᓐᓇᓛᕐᒥᔪᑦ ᑲᑎᒪᓂᐅᔪᓄᑦ ᐃᖃᓗᖕᓂ 

ᓇᓗᓇᐃᕐᓯᕕᐅᓯᒪᓐᓂᕈᑎᒃ ᐅᓪᓗᐃᑦ 30 ᓯᕗᓂᖏᓐᓂ ᑐᓴᕐᓂᐅᔪᒧᑦ. ᑐᓴᕋᓱᓐᓂᖃᕐᓂᖏᓐᓂ ᑕᑯᔭᐅᔪᓐᓇᖃᑦᑕᓛᖅᑐᑦ 

ᐃᓄᖕᓄᑦ ᐅᖃᓕᒫᕐᕕᒻᒥ ᐊᑐᐃᓐᓇᐅᖃᑦᑕᓛᕐᒪᑕ ᖃᕋᑕᐅᔭᒃᑯᑦ. 

 

ᒪᓕᓪᓗᒋᑦ ᐅᖃᐅᓯᐅᓚᐅᖅᑐᑦ ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᓱᓇᑐᐃᓐᓇᐃᑦ ᐊᑐᖅᑕᐅᓚᐅᖅᑐᒥ ᐃᖃᓗᖕᓂ ᔫᓂ 17-

19-ᒧᑦ, 2019, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᐸᓛᕐᓂᐊᕐᓯᒪᔪᑦ ᓄᓘᔭᕐᓂ ᐅᔭᕋᖕᓂᐊᕐᕕᖓᑕ ᐃᓂᐊᓂ 

ᕿᑎᖅᐸᓯᐊᓂ−ᓄᙳᐊᓄᑦ ᓯᑎᐱᕆᒥ ᖃᐅᔨᒪᓕᖅᑕᐅᖁᓪᓗᒍ ᐊᒻᒪ ᐃᓕᓐᓂᐊᖅᑕᐅᖁᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐱᓕᕆᐊᒃᓴᖃᕐᕕᐅᔪᒪᔫᑉ ᐊᕙᑎᐊᓂᑦ. ᐃᓱᒪᒋᔭᐅᔪᑦ ᑭᒡᒐᖅᑐᐃᔨᐅᓂᐊᖅᑐᑦ ᐊᑐᓂ ᐋᔩᖅᑎᑦᑎᔨᓂᑦ 

ᐃᓂᒋᔭᐅᔪᒧᑦ ᐅᐸᖃᑕᐅᔪᓐᓇᓛᕐᓂᖏᓐᓂᑦ ᐃᓚᒋᔭᐅᓗᑎᒃ ᑲᑎᒪᔨᓄᑦ, ᐃᖃᓗᖕᓂ ᐃᖏᕐᕋᔾᔪᑎᒃᓴᖓᑦ 

ᐅᐸᓗᖓᐃᖅᑕᐅᒐᔭᕐᓗᓂ ᑕᐃᑯᖓ ᑕᐃᑲᙵᓪᓗ ᐃᖃᓗᖕᓂ ᐹᕙᓐᓛᓐᑯᓐᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᑭᒧᐊᑦᑎᑦᑎᖃᑎᖃᓛᖅᑐᑦ ᐹᕙᓐᓛᓐᑯᓐᓂ ᐸᕐᓇᐃᓗᑎᒃ ᐃᓂᒋᔭᐅᔪᒧᑦ ᐅᐸᓐᓂᐅᒐᔭᖅᑐᒥᑦ ᐊᒻᒪ ᓇᓗᓇᐃᔭᐃᒃᑲᓐᓂᕐᓗᑎᒃ 

(ᐱᖃᑕᐅᓗᑎᒃ ᑎᑎᕋᕐᓯᒪᔪᑦ ᐱᓕᕆᔾᔪᑎᓄᑦ ᐊᒻᒪ ᐱᓕᕆᔾᔪᑎᑦᓴᐅᒐᔭᖅᑐᑦ ᐃᓂᒋᔭᒧᑦ ᐅᐸᓐᓂᐅᒐᔭᖅᑐᒥᑦ) ᐊᒡᒋᖅᑐᓂ 

ᐱᓇᓱᐊᕈᓯᕐᓂ, ᐊᒻᒪ ᓇᓗᓇᐃᔭᖅᑕᐅᓗᑎᒃ ᐸᕐᓇᐅᑕᐅᓯᒪᔪᑦ ᐅᐸᓛᕐᓂᖏᑦ ᐋᔩᖅᑎᑦᑎᔨᐅᒐᔭᖅᑐᑦ. 

 

 
1 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᒪᓕᒐᐃᖏᑦ ᐱᓕᕆᔾᔪᑎᓄᑦ (ᓯᑎᐱᕆ 3, 2009).  



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 3 ᐅᑯᓇᖓᑦ 9 

 

ᐅᓪᓗᕐᓯᐅᑦ ᑐᑦᓯᕋᐅᑎᓄᑦ ᐋᔩᖅᑎᑦᑎᔨᐅᒐᔭᖅᑐᑦ ᖃᓄᐃᓕᖓᓂᑦᓴᖏᑦ, ᑐᓂᓯᓂᖅ ᑭᖑᓪᓕᖅᐹᕐᓯᐅᑎᓂᒃ ᐅᓂᒃᑳᑦᓴᓂᑦ ᐊᒻᒪ 

ᐅᓂᒃᑳᖑᓛᖅᑐᓄᑦ ᓱᓇᒃᑯᑖᑦᓴᓂᑦ ᓯᕗᓂᐊᓂ ᐃᓄᓕᒫᓄᑦ ᑐᓴᕐᓂᐅᔪᒧᑦ 

ᐃᓚᓕᐅᔾᔭᐅᓯᒪᔪᖅ ᓇᓗᓇᐃᔭᐃᑎ ᐃᓄᓕᒫᓄᑦ ᑐᓴᕐᓂᐅᔪᒧᑦ ᑐᑭᓕᐅᕈᑎᑦᓴᓂᑦ ᐃᓗᓕᖃᖅᑐᖅ ᐃᓘᓐᓇᖏᓐᓄᑦ, 

ᐱᖃᓯᐅᔾᔭᐅᓗᑎᒃ ᑐᑦᓯᕋᐅᑎᓕᐅᕈᒪᔪᑦ ᒪᓕᒐᑎᒍᑦ ᐋᔩᖅᑎᑦᑎᔨᐅᓂᕐᒥᑦ ᓇᓗᓇᐃᖅᑕᐅᔪᒪᓂᐊᖅᑐᓄᑦ ᐃᓄᓕᒫᓄᑦ 

ᑐᓴᕐᓂᐅᔪᒧᑦ. ᐃᑲᔫᑎᐅᖁᓪᓗᒍ ᐃᓘᓐᓇᖏᓐᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᑯᓂᖓ ᑐᑭᓯᒋᐊᕈᑎᑦᓴᑲᓐᓂᕐᓂᒃ 

ᐊᑐᐃᓐᓇᖃᖅᑐᑦ ᐱᔾᔪᑎᒋᓪᓗᒋᑦ ᐅᓪᓗᕐᓯᐅᑎᖏᑦ ᐊᒻᒪ ᐱᓕᕆᔾᔪᑎᑦᓴᖏᑦ ᐃᑲᔪᕐᓱᐃᔾᔪᑎᐅᔪᑦ ᐱᖃᑕᐅᓛᖅᑐᓂᒃ 

ᐊᑐᖅᑕᐅᓛᖅᑐᒧᑦ ᐃᓄᓕᒫᓄᑦ ᑐᓴᕐᓂᐅᔪᒧᑦ, ᐱᖃᓯᐅᑎᓪᓗᒋᑦ ᐅᓪᓗᕐᓯᐅᑎᖏᑦ ᑐᓂᓯᓂᕐᒧᑦ ᑎᑎᕋᕐᓯᒪᔪᓂᑦ ᐅᓂᒃᑳᑦᓴᓂᑦ 

ᐊᒻᒪ ᐅᓂᒃᑳᓕᐅᕈᑎᑦᓴᓄᑦ ᓱᓇᒃᑯᑖᑦᓴᓂᑦ: 

 

1. ᑲᑎᒪᔨᓄᑦ ᒪᓕᒐᐃᑦ ᒪᓕᑦᑐᖏ, ᐱᔪᓐᓇᐅᑎᖃᖅᑐᑦ ᐱᓕᕆᕝᕕᐅᔪᑦ2 ᐃᓂᖃᑦᓯᐊᖅᑎᑕᐅᔪᑦ ᖃᐅᔨᓴᕐᓂᖏᓐᓂ ᐊᒻᒪ 

ᑐᑦᓯᕋᐅᑎᓕᐅᕆᐊᑐᒐᑎᒃ ᐋᔩᖅᑎᑦᑎᔨᐅᓂᕐᒥᑦ ᐊᑐᕈᓐᓇᓯᐊᖅᑐᑎᒃ ᐱᔪᑦ.  

 

2. ᐱᖃᑕᐅᒍᒪᔪᑦ ᑐᑦᓯᕋᕐᓯᒪᔪᑦ ᐊᒻᒪ ᐱᑎᑕᐅᓯᒪᓪᓗᑎᒃ ᐱᖃᑕᐅᔪᓄᑦ ᑮᓇᐅᔭᓂᒃ ᐃᑲᔪᕐᓱᐃᔾᔪᑎᑦᓴᓂᒃ 

ᐱᖃᑕᐅᓂᖏᓐᓂᑦ ᖃᐅᔨᓴᕐᓂᐅᔪᒥ ᐊᒻᒪ ᐊᑦᑐᐊᔪᓂ ᐃᓄᓕᒫᓄᑦ ᑐᓴᕐᓂᐅᔪᒧᑦ ᐃᓂᖃᑦᓯᐊᖅᑎᑕᐅᔪᑦ 

ᖃᐅᔨᓴᕐᓂᖏᓐᓂ ᐊᒻᒪ ᑐᑦᓯᕋᐅᑎᓕᐅᕆᐊᑐᒐᑎᒃ ᐋᔩᖅᑎᑦᑎᔨᐅᓂᕐᒥᑦ ᐊᑐᕈᓐᓇᓯᐊᖅᑐᑎᒃ ᐱᔪᑦ. 

 

3. ᐃᓚᖓ III, ᒪᓕᒐᖅ 22 ᒪᓕᒐᕐᓂ ᐃᓕᑕᕐᓯᓯᒪᒻᒥᔪᑦ ᐱᑕᖃᑐᐃᓐᓇᕆᐊᖃᕐᓂᖓᓂᑦ ᐱᖃᑕᐅᔪᓂᑦ 

ᐱᖃᑕᐅᙱᑦᑐᓂᓪᓘᓐᓃᑦ ᐱᓕᕆᖃᑕᐅᓯᒪᖕᖏᑦᑐᓂᑦ ᖃᐅᔨᓴᕐᓂᐅᔪᒧᑦ ᒫᓐᓇᒧᑦ, ᑭᓯᐊᓂᑦᑕᐅᖅ, ᐱᑎᑕᐅᓚᐅᕐᓗᑎᒃ 

ᒪᓕᒐᑎᒍᑦ ᓇᓗᓇᐃᔭᐃᑎ ᐃᓄᓕᒫᓄᑦ ᑐᓴᕐᓂᐅᔪᒧᑦ, ᓇᓗᓇᐃᕐᓯᒍᒪᑐᐃᓐᓇᕆᐊᓕᓐᓂᒃ ᑐᑦᓯᕋᐅᑎᓕᐅᕈᒪᓂᕐᒥᓂᒃ 

ᐋᔩᖅᑎᑦᑎᔨᐅᓂᕐᒧᑦ ᐃᓄᓕᒫᓄᑦ ᑐᓴᕐᓂᐅᔪᒧᑦ. ᑕᒪᒃᑯᓄᖓ ᐋᔩᖅᑎᑦᑎᔨᐅᔪᒪᑐᐃᓐᓇᕆᐊᓕᓐᓄᑦ, ᑲᑎᒪᔩᑦ 

ᐱᔭᕇᕐᓯᒪᖁᔨᓂᐊᖅᑐᑦ ᑐᑦᓯᕋᐅᑎᒥᑦ ᑎᑎᕋᕐᕕᑦᓴᒥᑦ ᑐᑦᓯᕋᕐᓂᐊᕐᓗᑎᒃ ᐋᔩᖅᑎᑦᑎᔨᐅᓂᕐᒧᑦ (ᐃᓚᓕᐅᑎᓯᒪᔪᑦ) 

ᑐᓂᔭᐅᒋᐊᓕᓐᓂᑦ ᑲᑎᒪᔨᓄᑦ ᐅᕙᓂ ᐅᕝᕙᓘᓐᓃᑦ ᓯᕗᓂᐊᓂ ᓯᑎᐱᕆ 4, 2019.  

 

4. ᑲᑎᒪᔨᓄᑦ ᖃᐅᔨᓴᖅᑕᐅᒐᔭᖅᑐᑦ ᐊᒻᒪ ᐃᓱᒪᑦᓴᕐᓯᐅᕈᑎᓗᑎᒃ ᑐᑦᓯᕋᐅᑎᓄᑦ ᑎᑎᕋᕐᕕᑦᓴᑦ ᐊᒻᒪ ᐅᑯᓂᖓ 

ᐊᑐᑐᐃᓐᓇᕆᐊᓖᑦ: 

a. ᑐᓂᔭᐅᓗᓂ ᑐᑦᓯᕋᐅᑎ ᖃᓄᖅ ᐃᓱᒪᒋᔭᐅᒻᒪᖔᖅ ᐅᖃᐅᓯᐅᓗᓂ; 

b. ᐃᓱᒪᓕᐅᕆᓗᑎᒃ ᐊᓯᖏᓐᓂᒃ ᑐᑭᓯᒋᐊᕈᑎᑦᓴᑲᓐᓂᕐᓂᒃ ᐱᔭᕆᐊᖃᕐᒪᑕ ᐅᕝᕙᓘᓐᓃᑦ ᑐᑦᓯᕋᕐᓗᑎᒃ 

ᑐᑦᓯᕋᐅᑎᐅᑉ ᑎᑎᕋᕐᓯᒪᓂᖏᑦ ᐊᓯᔾᔨᖅᑕᐅᒋᐊᕐᓗᑎᒃ ᒪᓕᓪᓗᒋᑦ ᑎᓕᓯᔾᔪᑎᐅᓯᒪᔪᑦ ᑲᑎᒪᔨᓄᑦ; 

c. ᐃᓱᒪᓕᐅᕆᓗᑎᒃ ᐋᔩᖅᑎᑦᑎᔨᐅᔪᒪᓂᕐᒧᑦ ᑐᑦᓯᕋᐅᑎ ᐊᖏᖅᑕᐅᖏᓐᓂᖓᓂᑦ ᐱᔾᔪᑎᒋᓪᓗᒍ ᑐᓂᔭᐅᓯᒪᔪᑦ 

ᑐᑭᖃᑦᓯᐊᖏᒻᒪᑕ, ᐸᕝᕕᓴᐅᑎᑐᐃᓐᓇᐅᒻᒪᑕ ᐅᕝᕙᓘᓐᓃᑦ ᐊᑑᑎᖃᓪᓗᐊᖏᒻᒪᑕ; ᐅᕝᕙᓘᓐᓃᑦ  

d. ᐊᖏᖅᑕᐅᓗᓂ ᐋᔩᖅᑎᑦᑎᔨᐅᔪᒪᓂᐅᔪᖅ ᐊᒻᒪ ᓇᓗᓇᐃᕐᓯᕕᐅᔪᐃᓐᓇᐅᓗᑎᒃ ᐱᓕᕆᖃᑕᐅᓯᒪᔪᑦ 

ᐃᓱᒪᓕᐅᕆᔾᔪᑎᐅᔪᒥᑦ. 

 

ᐱᔾᔪᑎᒋᓪᓗᒍ ᐊᒡᒋᖅᑐᖅ ᐃᓄᓕᒫᓄᑦ ᑐᓴᕐᓂᐅᔪᒧᑦ ᐊᒻᒪ ᐃᓘᓐᓇᖏᓐᓂᑦ ᐃᓚᒋᔭᐅᓛᖅᑐᑦ ᓈᒻᒪᑦᑐᒥᑦ 

ᓇᓗᓇᐃᕐᓯᕕᐅᔪᒪᓂᖏᑦ ᐊᒻᒪ ᐱᕕᖃᑦᓯᐊᕈᒪᓂᖏᑦ ᐅᐸᓗᖓᐃᔭᐃᓂᕐᒥᑦ ᐱᖃᑕᐅᓛᕐᓂᖏᓐᓂᑦ, ᑲᑎᒪᔩᑦ 

ᐱᓕᕆᐊᖑᒋᐊᖃᕐᓂᖏᓐᓂᑦ ᓇᓗᓇᐃᔭᕐᓯᒪᔪᓂᑦ ᐱᔭᑦᓴᒥ 4 ᑐᐊᕕᐊᕆᓇᓱᓪᓗᒋᑦ ᐊᒻᒪ ᓂᕆᐅᑦᑐᑦ 

ᐃᓱᒪᓕᐅᕋᔭᕆᐊᑦᓴᖅ ᐊᒻᒪ ᑎᑎᕋᕐᓗᑎᒃ ᐊᖏᖅᑕᒥᓄᑦ ᐅᕝᕙᓘᓐᓃᑦ ᐊᖏᖕᖏᑕᒥᓄᑦ ᐊᑐᓂ ᐋᔩᖅᑎᑦᑎᔨᐅᔪᒪᔪᓄᑦ 

ᑐᑦᓯᕋᐅᑎᓕᐊᖑᓯᒪᔪᑦ ᐅᕙᓂ ᐅᕝᕙᓘᓐᓃᑦ ᓯᕗᓂᐊᓂ ᓯᑎᐱᕆ 9, 2019. 

 

5. ᑕᒪᕐᒥᒃ ᐱᓕᕆᖃᑎᒌᖑᔪᑦ ᐱᕕᖃᖅᑎᑕᐅᓂᐊᖅᑐᑦ ᐅᕗᖓ ᓯᑎᐱᕆ 23-ᒧᑦ, 2019 ᑐᓂᓯᔪᒪᒍᑎᒃ 

ᑭᖑᓪᓕᐹᕐᓯᐅᑎᖏᓐᓂᑦ ᑎᑎᕋᕐᓯᒪᔪᓂᒃ ᐃᓄᓕᒫᓄᑦ ᑐᓴᕐᓂᐅᔪᒧᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᐊᔪᕆᖅᓱᖅᑕᐅᓂᐅᔪᒥ ᐱᔾᔪᑎᖃᖅᑐᒥ ᐊᑐᖁᔭᐅᔪᒥ ᐋᖅᑭᒃᓯᒪᓂᖓᓂ ᑭᖑᓪᓕᖅᐹᑦ ᑎᑎᕋᖅᓯᒪᔪᓂ 

ᑐᓐᓂᖁᑕᐅᔪᓂᒃ ᑐᓂᔭᐅᔭᕆᐊᖃᖅᐳᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐋᖅᑭᒃᑕᐅᓯᒪᓂᖓᓂ 

ᐃᓚᓕᐅᔾᔭᐅᓯᒪᔪᖅ A−ᒥ ᐆᒪᙵᑦ ᑎᑎᖅᑲᐅᔪᒥᒃ; ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᑦ ᐊᒃᓱᕉᑕᐅᔪᓂᑦ 

ᐃᓚᐅᖃᑕᐅᔪᓕᒫᓂᑦ ᐋᖅᑭᒃᓱᐃᓂᕆᔭᖏᓐᓂᒃ ᑐᓂᖅᑯᑕᐅᔪᓂᒃ ᒪᓕᑦᑎᐊᖅᖢᑎ ᐊᑐᓕᖁᔭᐅᔪᒥᑦ 

ᐋᖅᑭᒃᓱᖅᓯᒪᔾᔪᑎᒥ, ᐃᑲᔪᕐᓂᖃᕐᔪᐊᕐᓂᐊᖅᑐᖅ ᓴᖅᑭᔮᖅᑎᑦᑎᓕᖅᐸᑕ ᐊᒻᒪᓗ ᐅᖃᐅᓯᖃᓕᖅᐸᑕ ᑭᖑᓪᓕᖅᐹᒥ 

ᐃᓄᓕᒫᓂᑦ ᑐᓴᕐᓂᐅᔪᒥ. ᐱᒍᑎᒃ, ᑭᖑᓪᓕᖅᐹᑦ ᑎᑎᕋᖅᓯᒪᔪᓂ ᑐᓐᓂᖁᑕᐅᔪᓂᒃ ᐊᑐᐃᓐᓇᕈᖅᑎᑕᐅᓂᐊᖅᐳᑦ 

 
2 ᑐᑭᓕᐅᕐᓯᒪᔪᑦ ᐃᓚᖓ I, ᒪᓕᒐᖅ. 2.1 ᐱᖃᓯᐅᔾᔭᐅᓂᐊᕐᓗᑎᒃ ᑲᓇᑕᒥᐅᑕᐃᑦ ᐅᕝᕙᓘᓐᓃᑦ ᓄᓇᕗᒻᒥᐅᑕᐃᑦ ᐃᖅᑲᓇᐃᔭᕐᕕᐅᔪᑦ 

ᐅᕝᕙᓘᓐᓃᑦ ᐱᓕᕆᕝᕕᐅᔪᑦ, ᐃᓕᓴᕆᔭᐅᓯᒪᔪᖅ ᐃᓄᐃᑦ ᑲᑐᔾᔨᖃᑎᒌᑦ (DIO) ᐅᕝᕙᓘᓐᓃᑦ ᐊᓯᖏᑦ ᑎᒥᐅᔪᑦ ᐱᔪᓐᓇᐅᑎᖃᖅᑎᑕᐅᓯᒪᔪᑦ 

ᐱᑎᑦᑎᔪᓐᓇᓂᕐᒥᑦ ᐴᕐᒥᑦᓂᑦ, ᐊᑐᖅᑐᐊᕈᑎᒥᑦ, ᓚᐃᓴᒥᑦ ᐱᔪᓐᓇᐅᑎᒥᑦ ᐅᕝᕙᓘᓐᓃᑦ ᐃᑲᔫᑎᓂᑦ ᐊᖏᖅᑕᐅᔾᔪᑎᓂᑦ ᐱᓇᓱᐊᖃᑕᐅᔪᑦ 

ᐊᐅᓚᑦᓯᓂᐊᕐᓗᑎᒃ ᑎᒥᑎᒍᑦ ᐱᓕᕆᓂᕐᒥᑦ ᐅᕝᕙᓘᓐᓃᑦ ᖃᓄᐃᓕᐅᕆᓂᕐᒥᑦ ᐊᑦᑐᐊᔪᓂᑦ ᐱᓕᕆᐊᑦᓴᒥᑦ ᑐᑦᓯᕋᐅᑎᒧᑦ. 



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 4 ᐅᑯᓇᖓᑦ 9 

 

ᑕᒪᒃᑭᓄᑦ ᐱᓕᕆᖃᑕᐅᔪᓄᑦ ᐅᕘᓇ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕋᓴᐅᔭᑎᒍᑦ ᐃᓄᓕᒫᓄᑦ 

ᐊᑎᓕᐅᖅᑕᐅᕕᖓᓂ. 

 

6. ᐃᓱᓕᕝᕕᖓ ᑐᒃᓯᕋᕐᓂᕐᒧᑦ ᓯᐊᒻᒪᖅᑎᑦᑎᔨᓄᑦ ᐊᑐᐃᓐᓇᖃᕐᓂᖓᓂ ᐊᒻᒪ ᐅᐃᕖᑎᑐᑦ ᑐᑭᓕᐊᖑᓂᐅᔪᓂ 

ᐅᕝᕙᓘᓐᓃᑦ ᑐᓵᓂᕐᒧᑦ−ᑕᑯᔪᓐᓇᕐᓂᕐᒧᑦ ᐱᓕᕆᔾᔪᑎᓂᒃ ᐱᔭᕆᐊᖃᖅᐸᑕ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᓄᑦ 

ᐅᒃᑐᐱᕆ 2, 2019-ᖑᕗᖅ.  

 

7. ᐱᓇᓱᐊᖃᑕᐅᓯᒪᔪᑦ ᐱᕕᖃᖅᑎᑕᐅᓂᐊᖅᑐᑦ ᐅᕗᖓ ᐅᒃᑐᐱᕆ 15, 2019 ᑐᓂᓯᒍᒪᒍᑎᒃ ᑭᐅᔾᔪᑎᒥᓂᒃ 

ᑭᖑᓪᓕᐹᕐᓯᐅᑎᖏᓐᓂᑦ ᑎᑎᕋᕐᓯᒪᔪᓂᒃ ᑎᑎᕋᖅᑕᐅᓯᒪᓗᑎᒃ ᑲᑎᒪᔨᓄᑦ. 

 

8. ᐃᓘᓐᓇᑎᒃ ᑐᓴᐅᒪᒍᒪᔪᑦ ᐱᕕᖃᖅᑎᑕᐅᓂᐊᖅᑐᑦ ᐅᕗᖓ ᐅᒃᑐᐱᕆ 23, 2019 ᑐᓂᓯᔪᒪᒍᑎᒃ ᐅᓂᒃᑳᑦᓴᒥᓂᒃ 

ᓱᓇᑐᐃᓐᓇᕐᓂᑦ (ᐱᖃᓯᐅᑎᓪᓗᒋᑦ ᐊᓯᐊᓄᑦ ᐅᖃᐅᓯᕐᒨᖅᑎᑦᑎᓯᒪᔪᑦ ᑎᑎᖅᑲᐃᑦ) ᐊᒻᒪ ᐊᓯᖏᓐᓂᑦ ᓱᓇᑐᐃᓐᓇᕐᓂᒃ 

ᑕᑎᒋᓂᐊᖅᑕᒥᓂᒃ ᐃᓄᓕᒫᓄᑦ ᑐᓴᕐᓂᐅᔪᒧᑦ.  

 

ᑐᑭᓕᐊᖑᓂᐅᔪᒥ/ᑐᓵᔨᖃᕐᓂᕐᒧᑦ ᐱᔭᕆᐊᖃᕐᓂᐅᔪᑦ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᓂᐊᖅᐳᑦ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᓂᑦ ᐱᓕᕆᓂᐅᔪᓂ 

ᐊᑕᐅᑦᑎᒃᑰᖅᑕᖅᑐᒥ ᖃᓪᓗᓈᑎᑐᑦ-ᐃᓄᒃᑎᑐᑦ ᑐᓵᔨᖃᕐᓂᕐᓄᑦ, ᐊᒻᒪ ᓯᕗᕐᙵᒍᑦ ᑐᒃᓯᕋᕐᓂᐅᔪᒥ, ᐊᒻᒪᓗᑦᑕᐅᖅ 

ᖃᓪᓗᓈᑎᑐᑦ−ᐅᐃᕖᑎᑐᑦ ᑐᓵᔨᖃᕐᓂᐅᔪᒥ ᐃᖃᓗᖕᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᓇᓕᐊᑐᐃᓐᓇᐃᑦ 

ᐱᓕᕆᖃᑕᐅᔪᑦ ᐅᐃᕖᑎᑐᑦ ᑐᑭᓕᐅᕆᔭᐅᔭᕆᐊᓖᑦ ᑐᓴᕐᓂᐅᔪᒧᑦ ᐅᖃᐅᔾᔨᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐅᒃᑐᐱᕆ 2, 2019−ᒥ.  

 

ᖄᒃᑲᓐᓂᐊᒍᑦ, ᑕᐃᒃᑯᐊ ᐱᖃᕆᐊᓖᑦ ᓂᐱᒧᑦ−ᑕᑯᓐᓇᐅᑎᓄᑦ ᐱᓕᕆᔾᔪᑎᓂ ᑐᓴᕐᓂᐅᔪᒥ ᑐᒃᓯᕋᕆᐊᖃᖅᐳᑦ ᐅᖃᐅᔾᔨᓂᕐᒥ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᒃᑐᐱᕆ 2, 2019−ᒥ ᐊᒻᒪ ᓇᓗᓇᐃᖅᓯᓗᓂ ᖃᓄᐃᑦᑑᓂᖓᓂ 

ᐱᓕᕆᔾᔪᑕᐅᔪᒥ ᐱᔭᕆᐊᓕᖕᒥ ᐱᔪᓐᓇᖅᑎᑦᑎᓂᕐᒧᑦ ᐋᖅᑭᒃᓱᖅᑕᐅᔭᕆᐊᓕᖕᓂ ᐱᓕᕆᐊᖑᔪᓐᓇᕐᓂᖏᓐᓂ.  

 

ᓯᐊᒻᒪᖅᑎᑦᑎᓂᕐᒧᑦ ᐊᑐᐃᓐᓇᖃᕐᓂᕐᒥ ᑐᓵᓂᐅᔪᒧᑦ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒃᓱᐃᓂᐊᖅᐳᑦ ᐃᖅᑲᖅᑐᐃᕕᖕᒥ ᐅᓂᒃᑳᖅᑎᐅᔪᓂ ᐃᓚᐅᖃᑕᐅᓂᖏᓐᓄᑦ 

ᐃᓄᓕᒫᓄᑦ ᑐᓵᓂᖃᕐᓂᐊᖅᑐᒧᑦ ᓴᖅᑭᑎᑦᑎᓂᕐᒧᑦ ᑎᑎᕋᖅᑕᐅᓯᒪᓂᐅᔪᒥ ᐱᓕᕆᓂᐅᔪᓄᑦ ᓇᓗᓇᐃᖅᓯᓂᕐᒧᑦ ᑕᒪᒃᑭᐅᒪᔪᒥ 

ᐊᒻᒪ ᓈᒻᒪᒃᑐᒥ ᐊᑐᖅᑕᐅᓂᑯᓂ ᑎᑎᕋᖅᓯᒪᓂᐅᔪᓂ ᐊᑐᐃᓐᓇᐅᑲᐅᑎᒋᓂᐊᖅᑐᒥ ᑕᒪᒃᑭᓕᒫᓄᑦ. ᑲᑎᒪᔩᑦ ᐃᑲᔪᖅᓱᐃᒋᕗᑦ 

ᐸᕐᓇᒃᑕᐅᓯᒪᔪᓂ ᖃᓄᐃᓕᐅᕐᓂᐅᔪᓄᑦ ᐃᓄᓕᒫᓄᑦ ᓯᐊᒻᒪᖅᑎᑦᑎᔨᐅᔪᓄᑦ ᑲᒪᒋᔭᖃᕐᓂᐊᖅᑐᓂ ᐃᓄᓕᒫᓄᑦ 

ᑐᓵᓂᖃᕐᓂᐊᖅᑐᓄᑦ ᐱᓕᕆᓂᐅᔪᓂᑦ ᐊᒻᒪᓗ ᓇᓗᓇᐃᖅᓯᓂᐊᖅᐳᑦ ᓯᐊᒻᒪᖅᑎᑦᑎᔨᐅᔪᓄᑦ ᑭᒡᒐᖅᑐᐃᔨᐅᔪᓂ 

ᑐᓂᔭᐅᓂᖏᓐᓂ ᓈᒻᒪᒃᑐᒥ ᐊᑐᐃᓐᓇᖃᕐᓂᕐᒧᑦ ᐱᓕᕆᓂᐅᔪᓄᑦ ᐅᓂᒃᑳᕆᑦᑎᐊᕈᓐᓇᕐᓂᐊᕐᓂᕐᒧᑦ ᑕᒻᒪᖅᓯᒪᙱᑦᑐᓂ. ᑭᓯᐊᓂ, 

ᑲᑎᒪᔩᑦ ᓇᓗᓇᐃᖅᓯᔭᕆᐊᖃᕆᕗᑦ ᐃᓚᐅᖃᑕᐅᔪᑦ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᓄᑦ ᓈᒻᒪᙱᑦᑐᒥ ᑭᒡᓕᖃᖅᑎᑕᐅᓂᖏᓐᓂ 

ᐱᔪᒪᓂᖏᓐᓂ ᐊᒻᒪ ᐱᔪᓐᓇᕐᓂᖏᓐᓂ ᐃᓚᐳᖃᑕᐅᓂᕐᒧᑦ ᑕᒪᒃᑭᐅᒪᔪᒥ ᓂᐱᓕᐅᕆᓂᐅᔪᑦ ᐸᒡᕕᓵᕆᓂᖃᕐᓂᐊᕈᑎᒃ 

ᐅᕝᕙᓘᓐᓃᑦ ᓂᐱᖃᓗᐊᓕᕈᓂ. ᑕᐃᒪᐃᓐᓂᖓᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒃᓯᓯᒪᕗᑦ ᒪᓕᒋᐊᓕᖕᓂ 

ᓂᐱᓕᐅᕆᓂᐅᔪᓄᑦ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᓄᑦ ᐊᒻᒪ ᐊᓯᖏᓐᓂ ᐱᓕᕆᓂᐅᔪᓄᑦ ᐊᐱᕆᓪᓗᓂ ᑕᒪᒃᑭᑦ 

ᓯᐊᒻᒪᖅᑎᑦᑎᔨᐅᔪᑦ ᐱᓕᕆᕝᕕᖏᑦ ᐃᑲᔪᖅᓱᐃᓗᑎᒃ ᒥᑭᓛᖑᑎᑦᑎᓇᓱᐊᕐᓂᕐᒧᑦ ᑕᐃᒪᐃᑦᑐᓄᑦ ᐸᒡᕕᓵᕆᓂᐅᔪᓄᑦ; ᐊᔾᔨᖓᓂ 

ᐅᑯᓂᖓ ᒪᓕᒋᐊᓕᖕᓂ ᑐᓂᔭᐅᓂᐊᖅᐳᑦ ᓯᐊᒻᒪᖅᑎᑦᑎᔨᐅᔪᓄᑦ ᐱᓕᕆᕝᕕᐅᔪᓄᑦ ᑐᒃᓯᕋᖅᑐᓂ ᓯᐊᒻᒪᖅᑎᑦᑎᓂᕐᒧᑦ 

ᐊᑐᐃᓐᓇᖃᕐᓂᐅᔪᒥ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᓄᑦ ᐱᓕᕆᓂᐅᔪᓄᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᑕᒪᕐᒥᒃ ᓯᐊᒻᒪᖅᑎᑦᑎᔨᐅᔪᓄᑦ ᐱᓕᕆᕝᕕᐅᔪᑦ ᓂᐱᓕᐅᕆᔪᒪᔪᑦ 

ᐱᓕᕆᓂᐅᔪᓂ ᑕᐃᑲᓂ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᓂᑦ (ᑕᕐᕆᔭᓕᐅᕐᓂᕐᒧᑦ, ᐊᔾᔨᓕᐅᕆᓂᕐᒧᑦ, ᓂᐱᓕᐅᕆᓂᕐᒧᑦ) 

ᑐᒃᓯᕋᓪᓚᕆᖕᓂᖏᓐᓂ ᓯᐊᒻᒪᖅᑎᑦᑎᓂᕐᒧᑦ ᐊᑐᐃᓐᓇᖃᕐᓂᖏᓐᓂ ᑲᑎᒪᔨᐅᔪᓂ ᐅᕙᓂ ᓯᕗᓂᐊᓂᓪᓘᓐᓃᑦ ᐅᒃᑐᐱᕆ 2, 

2019-ᒥ.  

 

ᐃᓄᓕᒫᓂᒃ ᐅᔾᔨᕈᓱᒃᑎᑦᑎᓂᕐᒥᑦ ᐊᒻᒪ ᓄᓇᓕᖕᓂ ᐃᓚᐅᑎᑦᑎᓂᕐᒥ  

ᑎᑭᑉᐸᓪᓕᐊᔪᓄᑦ ᐱᓇᓱᐊᕈᓯᕐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᕐᓂᐊᖅᐳᑦ ᑕᓪᓕᒪᓂ (5) 

ᑭᒡᒐᖅᑐᐃᔨᐅᓂᐊᖅᑐᓂ ᐊᑐᓂ ᓄᓇᓕᖕᓂ ᒥᑦᑎᒪᑕᓕᖕᒥ, ᑲᖏᖅᖢᒑᐱᒃ, ᐃᒃᐱᐊᕐᔪᒃ, ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᐃᒡᓗᓕᒃ 

ᐊᒻᒪ ᓴᓂᕋᔭᖕᒥ ᐃᓚᐅᖃᑕᐅᓂᕐᒧᑦ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᓂᑦ ᐃᖃᓗᖕᓂ ᐊᒻᒪ ᐅᖃᐅᓯᖃᕐᓗᑎᒃ ᐅᖃᐅᓯᒃᓴᒥᓂᑦ 

ᐊᒻᒪ ᐃᓱᒪᒋᔭᖏᓐᓂ ᑭᒡᒐᖅᑐᐃᓗᑎᒃ ᓄᓇᓕᖁᑎᒋᔭᖓᓐᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐸᕐᓇᒃᓯᒪᕗᑦ 

ᐊᑭᓖᓂᐊᕐᓂᕐᒧᑦ ᐊᑭᖏᓐᓂ ᖃᖓᑦᑕᐅᑎᓄᑦ, ᑐᔪᕐᒥᕕᒃᓴᓄᑦ ᐊᒻᒪ ᓂᕆᓂᖏᓐᓄᑦ ᐱᔭᕆᐊᖃᕈᓂ ᓄᓇᓕᖕᓂ 



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 5 ᐅᑯᓇᖓᑦ 9 

 

ᑭᒡᒐᖅᑐᐃᔨᐅᔪᓄᑦ ᐊᐅᓪᓛᖅᑐᓄᑦ ᐃᖃᓗᖕᓄᑦ ᐅᐸᒍᓪᓇᕐᓂᕐᒧᑦ ᐊᒻᒪ ᐃᓚᐅᔪᓐᓇᖁᓪᓗᒋᑦ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᓄᑦ. 

ᑐᓵᓂᖃᕐᓂᐊᖅᑐᖅ ᐃᓄᓂᒫᓄᑦ ᖃᓄᐃᓕᐅᕐᓂᐅᖕᒪᑦ, ᑭᒃᑯᑐᐃᓐᓇᐃᑦ ᐃᓚᒋᔭᐅᔪᑦ ᐃᓄᓕᒫᓂ ᐃᖃᓗᖕᓂ ᐊᒻᒪ 

ᒥᑦᑎᒪᑕᓕᖕᒥ ᑐᙵᓱᒃᑎᑕᐅᓂᐊᕆᕗᑦ ᐅᐸᖕᓂᕐᒧᑦ ᐊᒻᒪ ᐃᓚᐅᖃᑕᐅᓂᕐᒧᑦ ᓄᓇᓕᕐᓂᒥᐅᑕᐃᑦ ᑲᑎᒪᓕᐸᖅᑕ ᐅᑯᓇᓂ 

ᓄᓇᓕᐅᔪᓂᑦ.  

 

ᓯᓂᒡᕕᐅᕙᒃᑐᑦ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᐱᕆᕗᑦ ᑕᒪᒃᑭᑦ ᐱᓕᕆᖃᑕᐅᔪᑦ ᑐᓂᓯᓂᖏᓐᓂ ᓈᒻᒪᒃᑐᒥ ᑭᒡᒐᖅᑐᐃᓂᐅᔪᒥ 

ᑕᒪᒃᑭᓂ ᐸᕐᓇᒃᑕᐅᓯᒪᔪᒥ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᐅᔪᓂ ᐊᒻᒪ ᓄᓇᓕᕐᓂᒥᐅᑕᐃᑦ ᑲᑎᒪᓕᐸᖅᑕ ᐃᓚᖓᓐᓂ 

ᐃᓄᓕᒫᓄᑦ ᑐᓵᓂᖃᕐᓂᐊᖅᑐᓄᑦ ᑭᒡᒐᖅᑐᐃᓂᕐᒧᑦ ᐱᓕᕆᖃᑕᐅᔫᑉ ᐊᑲᐅᙱᓕᐅᕈᑕᐅᔪᓂᒃ ᐊᒻᒪᓗᑦᑕᐅᖅ ᑭᐅᓂᕐᒧᑦ 

ᐊᐱᖅᑯᑎᓄᑦ ᓄᓇᓕᖕᓂᙶᖅᑐᓂ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᖃᔾᔮᙱᓚᑦ ᐃᓂᒃᓴᓕᐅᕆᓂᕐᓂ ᐅᕝᕙᓘᓐᓃᑦ ᑎᒍᒥᐊᖅᑎᑦᑎᓂᕐᒧᑦ ᑐᔪᕐᒥᕕᖕᓂ 

ᑐᔪᕐᒥᕕᒃᓴᖓᓂ ᐱᓕᕆᖃᑕᐅᔪᓄᑦ ᐅᕝᕙᓘᓐᓃᑦ ᐋᔩᖅᑎᑦᑎᔨᓄᑦ ᐅᐸᖕᓂᐊᖅᑐᓄᑦ ᑐᓵᓂᖃᕐᓂᐊᖅᑐᓄᑦ; ᐊᑐᓂ ᐱᓕᕆᔨᐅᔪᑦ 

ᑲᒪᒋᔭᖃᖅᐳᑦ ᐱᓂᖏᓐᓂ ᑭᒡᒐᖅᑐᖅᑎᐅᔪᓄᑦ ᖃᖓᑦᑕᐅᑎᖏᓐᓂ, ᑐᔪᕐᒥᕕᒃᓴᖓᓂ, ᐊᒻᒪ ᓂᕆᔾᔪᑎᖏᓐᓄᑦ. ᑕᐅᑐᒃᖢᒍ 

ᑭᒡᓕᖃᖅᑐᒥ ᑐᔪᕐᒥᕕᖕᓂ ᐃᒡᓕᐅᔪᓂ ᐃᖃᓗᖕᓂ ᐊᒻᒪ ᒥᑦᑎᒪᑕᓕᖕᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᔭᐅᕆᕗᖅ 

ᐱᓕᕆᖃᑕᐅᔪᓂ ᐅᐸᖕᓂᐊᖅᑐᓂ ᑐᓵᓂᖃᕐᓂᐊᖅᑐᓄᑦ ᐱᓂᖏᓐᓂ ᑐᔪᕐᒥᕕᒃᓴᖏᓐᓂ ᕿᓚᒻᒥᐅᓛᖑᔪᒥ ᐊᔪᕐᓇᙱᓐᓂᖓᓂ. 

ᐃᓕᓴᖅᓯᓂᖅ ᐹᕙᓐᓛᓐ ᓇᓗᓇᐃᖅᓯᓯᒪᓂᖏᓐᓂ ᐃᓂᖃᖅᑎᑦᑎᔪᓐᓇᕐᓂᖏᓐᓂ ᐱᓕᕆᖃᑕᐅᔪᓂ ᑐᔪᕐᒥᓂᖏᓐᓂ ᓄᓘᔮᕐᓂ 

ᐅᔭᕋᖕᓂᐊᖅᕕᒃ ᐃᓂᖓᓂ ᐊᒻᒪ ᐅᓯᔭᐅᔪᓐᓇᕐᓂᐊᕐᓂᖏᓐᓂ ᑕᐃᑯᖓᔭᑕᐃᑲᙵᑦ ᐱᓕᕆᓂᐅᔪᒥ ᒥᑦᑎᒪᑕᓕᒻᒥ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᔭᐅᕆᕗᑦ ᐱᔪᒪᔪᓂ ᐱᓕᕆᖃᑕᐅᔪᓂ ᐅᖃᐅᔾᔨᓂᕐᒥ ᓘ ᑳᒧᕐᒥᓐᔅᒥ, ᑐᑭᒧᐊᒃᑎᑦᑎᔨ, 

ᐊᕙᑎᑦᑎᓐᓂ ᐱᕙᓪᓕᐊᔪᓂᑦ ᑲᒪᑦᓯᐊᕈᓐᓇᕐᓂᖅ ᓇᖕᒥᓂᖅ ᐅᕗᖓ lou.kamermans@baffinland.com ᐱᔭᕆᐊᓕᖕᓂ 

ᐋᖅᑭᒃᓱᐃᓂᐅᔪᓄᑦ. 

 
ᓇᐃᓪᓕᒋᐊᖅᓯᒪᔪᒃᑯᑦ 

ᑭᖑᓪᓕᖅᐹᒥ, ᖃᓪᓕᕙᓪᓕᐊᑐᐃᓐᓇᑎᓪᓗᒍ ᐃᓄᓕᒫᓄᑦ ᑐᓴᕐᓂᐅᔪᒧᑦ ᐅᓪᓗᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᖃᐅᔨᓴᕐᓂᕆᓛᖅᑕᖓᓄᑦ “ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ” ᐱᓕᕆᐊᑦᓴᒥᑦ ᑐᑦᓯᕋᐅᑎᒧᑦ, ᑲᑎᒪᔩᑦ ᖁᔭᓐᓇᒦᕈᒪᕗᑦ 

ᐃᓘᓐᓇᖏᓐᓂᑦ ᐱᓕᕆᖃᑕᐅᓯᒪᔪᓂᑦ ᖃᓄᐃᓕᐅᕆᕙᑦᑐᑎᒃ ᐱᓕᕆᖃᑕᐅᕙᓐᓂᖏᓐᓂᑦ ᖃᐅᔨᓴᕐᓂᐅᔪᒥᑦ 

ᐅᐸᓗᖓᐃᔭᐅᑎᒧᑦ. ᐊᓯᒃᑲᓐᓂᖏᑦ ᓇᓗᓇᐃᔭᐅᑎᐅᔪᑦ ᐱᔾᔪᑎᖃᖅᑐᑦ ᐃᓄᓕᒫᓄᑦ ᑐᓴᕐᓂᐅᔪᒧᑦ ᓇᓗᓇᐃᖅᑕᐅᕙᓐᓂᐊᖅᑐᑦ 

ᒪᓕᓪᓗᒋᑦ ᐊᑐᐃᓐᓇᕈᖅᐸᓪᓕᐊᓂᖏᑦ.  

 

ᐃᖅᑲᐃᑎᑦᑎᔾᔪᑎ ᐅᑯᓂᖓ ᐅᓪᓗᕐᓯᐅᑎᓂᑦ: 

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔪᓐᓇᓂᐊᖅᑐᑦ ᐋᔩᖅᑎᑦᑎᔨᐅᔪᒪᔪᓄᑦ ᑐᑦᓯᕋᐅᑎᓂᑦ 

ᐱᕕᖃᖅᑎᑕᐅᓂᐊᖅᑐᑦ ᐅᕗᖓ ᓯᑎᐱᕆ 4-ᒧᑦ, 2019. 

▪ ᐅᓪᓗᕐᓯᐅᑎᒍᑦ ᐃᓱᓕᒡᕕᒃᓴᖓ ᐋᔩᖅᑎᑦᑎᔨᑦᓴᓄᑦ ᑐᓂᓯᒍᒪᒍᑎᒃ ᑭᖑᓪᓕᖅᐹᓂᒃ ᑎᑎᕋᕐᓯᒪᔪᓂᒃ ᓯᑎᐱᕆ 23, 

2019. 

▪ ᐃᓱᓕᕝᕕᐊ ᐃᓱᓕᕝᕕᖓ ᑐᒃᓯᕋᕐᓂᕐᒧᑦ ᓯᐊᒻᒪᖅᑎᑦᑎᔨᓄᑦ ᐊᑐᐃᓐᓇᖃᕐᓂᖓᓂ ᐊᒻᒪ ᐅᐃᕖᑎᑐᑦ ᑐᑭᓕᐊᖑᓂᐅᔪᓂ 

ᐅᒃᑐᐱᕆ 2, 2019-ᖑᕗᖅ. 

▪ ᐅᓪᓗᕐᓯᐅᑎᒍᑦ ᐃᓱᓕᒡᕕᒃᓴᖓ ᐱᓇᓱᐊᖃᑕᐅᔪᑦ ᑐᓂᓯᔪᓐᓇᖅᑐᓂ ᑭᐅᔾᔪᑎᒥᓂᒃ ᐃᓚᒋᔭᐅᓛᖅᑐᑦ ᑐᓂᓯᒍᒪᒍᑎᒃ 

ᑭᖑᓪᓕᖅᐹᓂᒃ ᑎᑎᕋᕐᓯᒪᔪᓂᒃ  

ᐅᒃᑐᐱᕆ 15, 2019. 

▪ ᐅᓪᓗᕐᓯᐅᑎᒍᑦ ᐃᓱᓕᒡᕕᒃᓴᖓ ᐃᓘᓐᓇᖏᓐᓄᑦ ᐃᓚᒋᔭᐅᓛᖅᑐᓄᑦ ᑐᓂᓯᒍᒪᒍᑎᒃ ᐃᓄᓕᒫᓄᑦ ᑐᓴᕐᓂᐅᔪᒧᑦ ᐊᒻᒪ 

ᓄᓇᓕᕐᓂᒥᐅᑕᐃᑦ ᑲᑎᒪᓕᐸᖅᑕ ᐅᓂᒃᑳᑦᓴᓄᑦ ᓱᓇᑐᐃᓐᓇᐃᑦ ᐊᒻᒪ/ᐅᕝᕙᓘᓐᓃᑦ ᓱᓇᑐᐃᓐᓇᐃᑦ ᑕᑎᒋᔭᐅᔪᓂᑦ 

ᐃᓄᓕᒫᓄᑦ ᑐᓴᕐᓂᐅᔪᒧᑦ ᐅᒃᑐᐱᕆ 23, 2019−ᖑᕗᖅ. 

 

ᑎᑭᓐᓂᐊᖅᑐᑦ ᑐᓂᖅᑯᑕᐅᔪᑦ ᑐᕌᖓᑎᑕᐅᔭᕆᐊᓖᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᕐᖐᓐᓈᖅᑕᐅᑎᒃᑯᑦ ᐅᕗᖓ 

info@nirb.ca.  

 

ᐊᐱᖅᑯᑎᖃᕐᓂᕈᕕᑦ ᐱᔾᔪᑎᒋᓪᓗᒍ ᐃᓄᓕᒫᓄᑦ ᑐᓴᕐᓂᐅᔪᒧᑦ, ᐱᖃᓯᐅᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᒪᓕᒐᖏᑦ ᐱᓕᕆᔾᔪᑎᓄᑦ ᐊᒻᒪ ᐋᔩᖅᑎᑦᑎᔨᐅᓂᕐᒧᑦ ᑐᑦᓯᕋᐅᑏᑦ, ᖃᐅᔨᒋᐊᖁᔪᑦ ᑖᕋ ᐋᑯ, ᑐᑭᒧᐊᒃᑎᑦᑎᔨ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐱᔨᑦᑎᕋᕐᓂᕐᒧᑦ (867) 983-4611−ᒧᑦ ᐅᕝᕙᓘᓐᓃᑦ tarko@nirb.ca. 

 

mailto:lou.kamermans@baffinland.com
mailto:info@nirb.ca
mailto:tarko@nirb.ca

ᐊᐱᖅᑯᑎᒃᓴᑦ ᐱᔾᔪᑎᖃᖅᑐᒥ ᓇᐅᑦᑎᖅᓱᐃᓐᓇᖅᑐᒥ ᐱᓕᕆᐊᖑᔪᒥ ᐊᖏᖅᑕᐅᓯᒪᔪᒧᑦ ᓄᓘᔮᓂ ᐱᓕᕆᐊᖑᔪᒧᑦ ᐅᕝᕙᓘᓐᓃᑦ 

ᖃᐅᔨᓴᐃᖏᓐᓇᖅᑐᒧᑦ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑕᐅᔪᒧᑦ ᑐᕌᖅᑎᑕᐅᔪᓐᓇᖅᐳᑦ ᓵᓚᒪᓐ ᐊᒧᓄᒧᑦ, 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II−ᒧᑦ ᐅᕗᖓ (867) 983-4603 ᐅᕝᕙᓘᓐᓃᑦ samuno@nirb.ca 

ᐅᕝᕙᓘᓐᓃᑦ ᑯᐊᕆ ᐹᑯ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ I ᐅᕗᖓ (867) 983-4607 ᐅᕝᕙᓘᓐᓃᑦ 

cbarker@nirb.ca.  

ᓱᓕᓪᓗᖓ, 

ᕋᐃᔭᓐ ᐱᐊᕆ 

ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᔾᔨᖓᓂ ᐅᕗᖓ: 

ᑐᓂᔭᐅᖃᓯᐅᑎᔪᑦ (1): 

ᐃᓚᓕᐅᑎᓯᒪᔪᑦ (2): 

ᒥᒐᓐ ᓗᐊᑦ−ᕼᐅᐃᓕ, ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ 

ᓘ ᑳᒧᒫᓐ, ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ 

ᐃᓚᓕᐅᔾᔭᐅᓯᒪᔪᖅ A – ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐊᑐᖁᔭᖓ ᐋᖅᑭᒃᓱᐃᓂᕐᒧᑦ ᐃᓚᐅᖃᑕᐅᔪᒪᔪᓄᑦ 

ᑭᖑᓪᓕᖅᐹᖓᓂ ᑎᑎᕋᖅᓯᒪᔪᓂ ᑐᓂᔭᐅᓂᐅᔪᓄᑦ 

ᓇᓗᓇᐃᔭᐃᑎ ᐃᓄᓕᒫᓄᑦ ᑐᓴᕐᓂᐅᔪᒧᑦ (ᐋᒍᔅᑎ 21, 2019) 
ᑐᑦᓯᕋᐅᑎ ᑎᑎᕋᕐᕕᑦᓴᖅ ᐋᔩᖅᑎᑦᑎᔨᐅᔪᒪᓂᕐᒥᑦ (ᖃᓪᓗᓈᑎᑐᑦ ᐊᒻᒪ ᐃᓄᒃᑎᑐᑦ) 

mailto:samuno@nirb.ca
mailto:cbarker@nirb.ca

ᐃᓚᓕᐅᔾᔭᐅᓯᒪᔪᖅ A – ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐊᑐᖁᔭᖓ ᐋᖅᑭᒃᓱᐃᓂᕐᒧᑦ ᐃᓚᐅᖃᑕᐅᔪᒪᔪᓄᑦ 

ᑭᖑᓪᓕᖅᐹᖓᓂ ᑎᑎᕋᖅᓯᒪᔪᓂ ᑐᓂᔭᐅᓂᐅᔪᓄᑦ  

 

ᐊᑐᓂ ᐃᓱᒫᓘᑎᒧᑦ ᓴᖅᑭᑕᐅᔪᒧᑦ, ᐃᓚᐅᖃᑕᐅᔪᑦ ᑎᓕᐅᖅᑕᐅᕗᑦ ᐃᓚᓕᐅᔾᔨᓗᑎ ᑐᑭᓯᓇᑦᑎᐊᖅᑐᒥ ᐊᖏᓂᖓᓂ, 

ᑎᑎᖅᑲᒧᑦ, ᐊᕕᒃᓯᒪᔪᒧᑦ, ᐊᒻᒪᓗ/ᐅᕝᕙᓘᓐᓃᑦ ᒪᒃᐱᒐᐅᑉ ᓈᓴᐅᑎᖓᓂᑦ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ 

ᐅᓂᒃᑳᓕᐊᒥᑦ ᐃᓚᒋᐊᕈᑎᖓᓐᓂ (FEIS Addendum) ᐊᒻᒪᓗ/ᐅᕝᕙᓘᓐᓃᑦ ᑎᑎᖅᑲᖁᑕᐅᔪᓂ ᑐᓂᔭᐅᕗᓂ ᑲᒪᓂᐊᖅᑐᒧᑦ 

(ᖄᒃᑲᓐᓂᐊᒍᑦ ᑎᑎᖅᑲᖁᑕᐅᔪᓂ) ᒪᓕᒃᑐᒥ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᕐᒥ ᐊᑑᑎᓕᖕᓂ ᑐᑭᓯᒋᐊᕈᑎᓂ ᓇᓂ 

ᓇᓂᔭᐅᔪᓐᓇᕐᒪᖔᖅ. ᐃᓚᐅᖃᑕᐅᔪᒪᔪᑦ ᖃᐅᔨᑐᐃᓐᓇᕆᐊᓖᑦ ᐊᔾᔨᒌᙱᓐᓂᐅᔪᓂ ᐋᖅᑭᒃᓱᐃᓂᕐᒥᑦ ᑐᓂᖅᑯᑕᐅᔪᓂᒃ 

ᑐᓂᔭᐅᔪᓂ, ᑎᓕᐅᖅᑕᐅᓪᓗᑎᓗ, ᐊᔪᕐᓇᖏᒃᑯᓂ, ᑐᑭᓕᕇᒃᓯᒪᑦᑎᐊᕐᓗᑎ ᑐᓂᔭᖏᑦ ᒪᓕᑦᑎᐊᕐᓗᑎ ᓱᓇᒃᑯᑖᓂ ᓴᖅᑭᑕᐅᔪᓂ 

ᑖᒃᑯᐊ ᐃᓗᐊᒍᑦ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ ᐃᓚᒋᐊᕈᑎᖓᓐᓂ. ᓇᓗᓇᐃᒃᑯᓯᖅᓯᒪᔪᒥ 

ᑕᑯᒃᓴᐅᑎᑕᐅᓂᐅᔪᒥ ᑐᓂᔭᐅᔪᒥ ᐊᑖᓂ ᑐᒃᓯᕌᖑᕗᖅ ᐱᓕᕆᔾᔪᓯᐅᔪᒥ ᐋᖅᑭᒃᓱᐃᓂᕐᒧᑦ ᐅᖃᐅᓯᒃᓴᐃᑦ ᑐᓂᔭᐅᔪᓂᑦ ᐊᒻᒪᓗ 

ᐃᑲᔪᖅᓱᐃᓂᕐᒧᑦ ᑲᑎᑎᕆᓂᕐᒧᑦ ᑐᓂᔭᐅᔪᓂᒃ ᖃᓄᖅᑑᕈᑕᐅᓂᐊᖅᑐᓄᑦ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ 

ᖃᐅᔨᓴᐃᓂᕐᒧᑦ ᐱᓕᕆᓂᖓᓐᓂ. 

 

ᐋᖅᑭᒃᓱᖅᓯᒪᓂᖓ ᐊᒻᒪᓗ ᑎᑎᖅᑲᐅᑉ ᐊᖏᓂᖓ 

ᐃᓚᐅᖃᑕᐅᓂᐊᖅᑐᑦ ᑐᓂᓯᔭᕆᐊᖅᐳᑦ ᑐᓂᖅᑯᑕᐅᔪᓂᒃ ᐊᔪᙱᑦᑎᐊᖅᑐᒃᑯᑦ, ᖃᕆᓴᐅᔭᒃᑯᑦ ᕿᓂᕐᕕᒃᓴᐅᔪᒃᑯᑦ Word, 

Excel, ᐅᕝᕙᓘᓐᓃᑦ ᑮᒃᓯᒪᙱᑦᑐᒥ PDF-ᒥ ᐋᖅᑭᒃᓱᖅᓯᒪᔪᒃᑯᑦ. ᐅᔾᔨᕈᓱᖕᓂᕐᒥ ᒫᓐᓇᐅᔪᒥ ᑭᒡᓕᖃᕐᓂᐅᔪᒥ 

ᖃᕋᓴᐅᔭᒃᑰᕈᓐᓇᕐᓂᐅᔪᒥ ᐊᒻᒪ ᓱᒃᑲᓂᖓᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᐳᑦ ᑕᒪᒃᑭᑦ ᑐᓂᔭᐅᔪᑦ 

ᓇᒃᓯᐅᑕᐅᓗᑎᒃ ᖃᕋᓴᐅᔭᒃᑰᖅᑎᑕᐅᓗᑎᒃ 10−ᒥ 25 MB−ᒧᑦ ᐊᖏᓂᖅᓴᐅᙱᓪᓗᑎᒃ. 

 

ᑭᖑᓪᓕᖅᐹᖓᓂ ᑎᑎᕋᖅᓯᒪᔪᓂ ᑐᓂᔭᐅᓂᐅᔪᑦ ᒪᑯᓂᖓ ᐃᓚᖃᕆᐊᓖᑦ: 

1. ᐊᖏᔪᖅᑲᐅᑎᓄᑦ ᐱᓪᓗᐊᑕᖏᓐᓂᑦ ᑎᑎᖅᑲᐃᑦ 

ᑐᓂᖅᑯᑕᐅᔪᑦ ᐃᓚᖃᕆᐊᓖᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒎᖓᖏᑦᑐᓂ ᐊᖏᔪᖅᑲᐅᑎᓄᑦ ᐱᓪᓗᐊᑕᖏᓐᓂᑦ ᑎᑎᖅᑲᖏᓐᓂ 

ᐃᓱᒫᓘᑕᐅᕐᔪᐊᖅᑐᓂ ᐊᒻᒪᓗ ᖃᐅᔨᔭᐅᓂᑯᓂ ᓇᓗᓇᐃᖅᑕᐅᔪᓂ ᕿᒥᕐᕈᓂᖃᖅᑎᓪᓗᒋᑦ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ 

ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ ᐃᓚᒋᐊᕈᑎᖓᓄᑦ ᐊᒻᒪ ᖄᒃᑲᓐᓂᐊᒍᑦ ᑎᑎᖅᑲᖁᑕᐅᔪᓂᑦ. ᓇᐃᓪᓕᒋᐊᖅᓯᒪᔪᖅ 

ᐅᖓᑖᓅᖓᖏᓪᓗᓂ ᒪᕐᕉᖕᓂᒃ ᒪᒃᐱᖅᑐᒐᕐᓂᒃ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᒍᒪᔪᑦ ᐊᖏᔪᖅᑲᐅᑎᓄᑦ ᐱᓪᓗᐊᑕᖏᓐᓂᑦ ᑎᑎᖅᑲᐃᑦ ᐊᑐᐃᓐᓇᐅᑎᑕᐅᓗᑎ 

ᖃᓪᓗᓈᑎᑐᑦ ᐊᒻᒪ ᑐᑭᓕᐊᖑᓗᑎᒃ ᑕᒪᒃᑭᓄᑦ ᐃᓄᒃᑎᑐᑦ, ᐊᒻᒪᓗ ᐅᐃᕖᑎᑐᑦ. ᖃᐅᔨᒪᔭᕆᐊᓕᒃ ᐃᓚᐅᖃᑕᐅᔪᑦ ᓇᖕᒥᓂᖅ 

ᑐᑭᓕᐅᕆᔭᕆᐊᓖᑦ ᑖᔅᓱᒥᖓ. 

 

2. ᕿᓂᕐᕕᒃ 

ᑐᓂᖅᑯᑕᐅᔪᓂᒃ ᐃᓚᖃᕆᐊᖃᖅᐳᑦ ᕿᓂᕐᕕᖕᒥ ᐃᓚᖃᕐᓗᓂ ᐱᔾᔪᑎᓕᖕᓂ ᓇᓗᓇᐃᔭᕐᕕᖏᓐᓂ ᑭᖑᓪᓕᖅᐹᒧᑦ 

ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ ᐃᓚᒋᐊᕈᑎᒥᒃ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑕᐅᔪᒧᑦ 

ᓇᓗᓇᐃᖅᓯᖕᒥᓗᓂ ᐃᓱᒫᓘᑕᐅᕐᔪᐊᖅᑐᓂ ᐃᓚᐅᖃᑕᐅᔫᑉ ᐅᖃᐅᓯᕆᓂᐊᖅᑕᖏᓐᓂ ᐊᒻᒪᓗ ᑲᒪᒋᓂᐊᖅᑕᖏᓐᓂ ᑕᐃᑲᓂ 

ᐃᓄᓕᒫᓄᑦ ᑐᓵᓂᖃᕐᓂᐊᖅᑐᒧᑦ. ᑐᓂᖅᑯᑕᐅᔪᓂᒃ ᑲᒪᔪᓐᓇᕐᒥᔪᑦ ᐊᓯᖏᓐᓂ ᐃᓚᐅᖃᑕᐅᔪᑦ ᑐᕌᖓᖃᓯᐅᑎᓇᓱᒃᐸᒍ 

ᑖᔅᓱᒧᖓ ᐱᓕᕆᔾᔪᑎᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓂᖏᓐᓂ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ 

ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ ᐃᓚᒋᐊᕈᑎᒥᒃ ᐊᒻᒪᓗ/ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᑎᑎᖅᑲᖁᑕᐅᔪᓄᑦ.  

 

3. ᓇᓗᓇᐃᔭᐃᓂᖅ 

ᑕᒪᕐᒥᒃ ᑐᓂᔭᐅᓂᐅᔪᑦ ᐃᓗᓕᖃᓪᓗᐊᖅᐳᑦ ᐅᖃᖅᓯᒪᓂᐅᔪᒥ ᐱᓕᕆᖃᑕᐅᔫᑉ ᐱᓕᕆᐊᒃᓴᖏᓐᓂ ᐊᒻᒪ ᐱᓕᕆᖃᑕᐅᓂᖓ 

ᐱᓕᕆᐊᒃᓴᒧᑦ. ᐃᓚᐅᖃᑕᐅᔪᒪᔪᑦ ᒪᓕᒐᖅᑎᒍᑦ ᐱᔪᓐᓇᕐᓂᖃᕐᕕᖃᕋᔭᖅᑐᑦ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ 

ᑐᑭᓕᐅᖅᑕᐅᓯᒪᔪᓂ ᐊᑐᐃᓐᓇᐅᑎᑦᑎᔭᕆᐊᖃᕐᒥᔪᑦ ᐃᓚᐅᖃᑕᐅᔪᒪᔫᑉ ᐱᔪᓐᓇᕐᓂᖃᕐᕕᒋᔭᖓᓂ ᐊᑐᐃᓐᓇᐅᑎᑦᑎᓗᑎᓗ 

ᒪᓕᒐᐅᔪᓂᒃ, ᐱᖁᔭᐅᔪᒥᑦ, ᐊᑐᐊᒐᕐᓂᒃ ᐊᒻᒪᓗ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ ᐊᐅᓚᑕᐅᒐᔭᖅᑐᓂ ᐃᓚᐅᖃᑕᐅᔪᒪᔪᒧᑦ 

ᐊᑑᑎᖃᖅᑐᓄᑦ ᐱᓕᕆᐊᒃᓴᓄᑦ.  

4. ᑐᕌᖓᓪᓚᕆᒃᑐᑦ ᐅᖃᐅᓯᒃᓴᐃᑦ 

ᐊᑐᓂ ᐃᓱᒫᓘᑎᒧᑦ ᐃᓚᓕᐅᑎᓯᒪᔪᓄᑦ ᑐᓂᖅᑯᑕᐅᔪᓂᒃ, ᐃᓚᐅᖃᑕᐅᔪᑦ ᒪᑯᓂᖓ ᐊᑐᐃᓐᓇᐅᑎᑦᑎᓪᓗᐊᖅᑐᑦ: 

a. ᐅᓂᒃᑳᕆᓯᒪᑦᑎᐊᖅᑐᒥ ᐊᑲᐅᙱᓕᐅᕈᑕᐅᔪᒥ ᐊᒻᒪᓗ, ᓈᒻᒪᒃᑯᓂ, ᑕᐃᒎᓯᓕᖕᒥ ᓇᒧᑦ ᐃᓗᐊᓂ ᑭᖑᓪᓕᖅᐹᒧᑦ 

ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ ᐃᓚᒋᐊᕈᑎᒥᒃ (ᐊᖏᓂᖓᓂ/ᑎᑎᖅᑲᑦ, ᐃᓚᖓ ᐊᒻᒪ 

ᒪᒃᐱᖅᑐᒐᖓᑕ ᓈᓴᐅᑎᖓᓂ) ᐊᒻᒪᓗ/ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᑎᑎᖅᑲᖁᑕᐅᔪᓂ ᐊᑲᐅᙱᓕᐅᕈᑕᐅᔪᖅ 

ᐅᖃᐅᓯᐅᓂᖓᓂ;  

b. ᑐᓂᔭᐅᒍᓂ ᑲᒪᓂᐊᖅᑐᒧᑦ ᐃᓗᐊᓂ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ 

ᐃᓚᒋᐊᕈᑎᒥᒃ ᐊᒻᒪᓗ/ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᑎᑎᖅᑲᖁᑕᐅᔪᓂ, ᓇᓗᓇᐃᕐᓗᒍ ᑲᒪᓂᐊᖅᑐᑦ 

ᐃᓱᓕᔾᔪᑎᖓᓐᓂ(ᖏᓐᓂ) ᐱᔾᔪᑎᖃᖅᑐᒥ ᐊᑲᐅᙱᓕᐅᕈᑕᐅᔪᒧᑦ;  

c. ᐅᖃᐅᓯᒃᓴᖅ ᑐᕌᖓᔪᖅ ᐃᓱᖓᓄᑦ(ᖏᓐᓄᑦ) ᐅᖃᐅᓯᖃᖅᑐᒧᑦ ᐃᓚᐅᖃᑕᐅᔪᓄᑦ ᑐᕌᖓᓪᓗᓂ ᐃᓱᒫᓘᑎᒧᑦ, 

ᐃᓚᖃᕐᓗᓂ ᑕᑯᒋᐊᖅᑕᐅᔪᓐᓇᖅᑐᓂ ᖃᓄᐃᒻᒪᖔᖅ/ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ/ᓱᒻᒪᑦ ᐃᑲᔪᖅᓱᕐᒪᖔᑦ 

ᐃᓱᖓᓂ;  

d. ᓇᐃᑦᑐᒥ ᐅᖃᓪᓚᖕᓂᐅᔪᒥ ᖃᐅᔨᓴᐃᔪᒥ ᐊᑲᐅᙱᓕᐅᕈᑕᐅᔫᑉ ᐱᒻᒪᕆᐅᓂᖓᓂ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᐱᓕᕆᔾᔪᓯᖓᓄᑦ; ᐊᒻᒪᓗ 

e. ᖃᓄᐃᑦᑐᑐᐃᓐᓇᐃᑦ ᐊᑐᓕᖁᔭᐅᔪᖅ(ᑦ) ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᓄᐃᓕᖓᓂᖓᓄᑦ 

ᐊᑲᐅᙱᓕᐅᕈᑕᐅᔪᒥ. 

 

5. ᓇᐃᓪᓕᒋᐊᖅᓯᒪᔪᒃᑯᑦ ᐊᑐᓕᖁᔭᐅᔪᓂᑦ 

ᐊᓱᐃᓛᒃ, ᑐᓂᔭᐅᓂᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓗᓕᖃᕆᐊᖅᐳᑦ ᓇᐃᓈᕆᓂᐅᔪᒥ ᐊᑐᓕᖁᔭᐅᔪᒥ 

ᑲᑎᒪᔨᓄᑦ ᐱᔾᔪᑎᖃᖅᑐᒥ ᐅᑯᓄᖓ:  

▪ ᐱᓕᕆᖃᑎᒌᒃᑐᑦ ᐊᖏᕈᑎᒃ/ᐊᖏᙱᒃᑯᑎᒃ ᐃᓱᓕᔾᔪᑕᐅᔪᓄᑦ ᑐᓂᔭᐅᔪᓂ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ 

ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ ᐃᓚᒋᐊᕈᑎᒥᒃ ᐅᕝᕙᓘᓐᓃᑦ ᐋᒃᑲᓐᓂᐊᒍᑦ ᑎᑎᖅᑲᖁᑕᐅᔪᓂ ᑐᓂᔭᐅᔪᓂ 

ᑲᒪᓂᐊᖅᑐᓄᑦ ᐱᔾᔪᑎᖃᖅᑐᒥ ᐊᓯᐊᒎᖅᑐᒥ ᖃᐅᔨᓴᐃᓂᐅᔪᒥ, ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᐅᔪᓄᑦ, 

ᑐᒃᓯᕋᐅᑕᐅᔪᓄᑦ ᓱᕋᒃᑕᐅᑦᑕᐃᓕᓂᕐᓂ, ᐊᖏᓂᖓᓂ ᐊᒃᑐᐃᓂᐅᔪᓄᑦ, ᐊᒻᒪ ᓇᐅᑦᑎᖅᓱᕐᓂᕐᒧᑦ ᐊᑐᖅᑕᐅᓂᐊᖅᑐᓂ 

− ᐊᒻᒪᓗ ᑕᒪᕐᒥᓕᒫᑦ ᖃᐅᔨᔭᐅᓂᑰᔪᑦ ᐃᑲᔪᖅᓱᖅᑐᑦ ᐃᓚᐅᖃᑕᐅᔫᑉ ᖃᓄᐃᓕᖓᓂᕆᔭᖓᓂ; 

▪ ᐃᓱᓕᔾᔪᑕᐅᔪᑦ ᑐᓂᔭᐅᔪᓂ ᐃᓱᓕᔾᔪᑕᐅᔪᓄᑦ ᑐᓂᔭᐅᔪᓂ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ 

ᐅᓂᒃᑳᓕᐊᒧᑦ ᐃᓚᒋᐊᕈᑎᒥᒃ ᐅᕝᕙᓘᓐᓃᑦ ᐋᒃᑲᓐᓂᐊᒍᑦ ᑎᑎᖅᑲᖁᑕᐅᔪᓂ ᑐᓂᔭᐅᔪᓂ ᑲᒪᓂᐊᖅᑐᓄᑦ 

ᐃᑲᔪᖅᓯᖅᑕᐅᒍᑎᒃ ᖃᐅᔨᓴᐃᓂᐅᔪᒧᑦ − ᐊᒻᒪᓗ ᑕᒪᕐᒥᓕᒫᑦ ᖃᐅᔨᔭᐅᓂᑰᔪᑦ ᐃᑲᔪᖅᓱᖅᑐᑦ ᐃᓚᐅᖃᑕᐅᔫᑉ 

ᖃᓄᐃᓕᖓᓂᕆᔭᖓᓂ;  

▪ ᓈᒻᒪᒃᑐᒥ ᐱᓕᕆᔾᔪᓯᐅᔪᓂ ᐊᑐᖅᑕᐅᓚᐅᕈᓂ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ 

ᐃᓚᒋᐊᕈᑎᒥᒃ ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᑎᑎᖅᑲᖁᑕᐅᔪᓂ ᐱᕙᓪᓕᐊᑎᑦᑎᓂᕐᒧᑦ ᐃᓱᓕᔾᔪᑕᐅᔪᓂ − ᐊᒻᒪᓗ 

ᑕᒪᕐᒥᓕᒫᑦ ᖃᐅᔨᔭᐅᓂᑰᔪᑦ ᐃᑲᔪᖅᓱᖅᑐᑦ ᐃᓚᐅᖃᑕᐅᔫᑉ ᖃᓄᐃᓕᖓᓂᕆᔭᖓᓂ ᐃᓚᖃᕐᓗᓂ ᑐᒃᓯᕋᐅᑕᐅᔪᓂ 

ᐊᓯᐊᒎᖅᑐᓂ ᐱᓕᕆᔾᔪᓯᐅᔪᓂ ᓈᒻᒪᖕᓂᖅᓴᐅᓇᔭᖅᑐᓂ ᐊᑑᑎᖃᕈᓂ;  

▪ ᖃᐅᔨᓴᐃᓂᐅᔪᒥ ᐱᐅᓂᖓᓂ ᐊᒻᒪ ᑕᑯᒃᓴᐅᑎᑕᐅᓂᖓᓂ ᐅᖃᐅᓯᒃᓴᓂ ᑐᓂᔭᐅᔪᓂ ᑭᖑᓪᓕᖅᐹᒧᑦ 

ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ ᐃᓚᒋᐊᕈᑎᒥᒃ ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᑎᑎᖅᑲᖁᑕᐅᔪᓄᑦ;  

▪ ᖃᐅᔨᓴᐃᓂᐅᔪᒥ ᓈᒻᒪᖕᓂᖓᓂ ᑐᒃᓯᕋᐅᑕᐅᔪᒥ ᓇᐅᑦᑎᖅᓱᕐᓂᕐᒧᑦ ᐋᖅᑭᒃᓱᖅᓯᒪᔪᓄᑦ − ᐊᒻᒪ ᑕᑯᒃᓴᐅᓂᐅᔪᒥ 

ᐃᑲᔪᖅᓱᐃᓂᕐᒧᑦ ᐃᓱᒪᓕᐊᖑᓂᐅᔪᒥ, ᐊᒻᒪᓗ ᑐᒃᓯᕋᐅᑕᐅᔪᓄᑦ ᐊᓯᐊᒎᖅᑐᒥ ᓇᐅᑦᑎᖅᓱᕐᓂᕐᒧᑦ ᐋᖅᑭᒃᓱᖅᓯᒪᔪᓄᑦ 

ᓈᒻᒪᖕᓂᖅᓴᐅᔪᓐᓇᖅᑐᓂ (ᐊᑑᑎᖃᕈᓂ); ᐊᒻᒪᓗ 

▪ ᐅᖃᐅᓯᒃᓴᐃᑦ ᖃᓄᐃᑦᑐᑐᐃᓐᓇᐃᑦ ᑐᕌᖓᔪᑦ ᖄᒃᑲᓐᓂᐊᒍᑦ ᑐᑭᓯᒋᐊᕈᑎᓄᑦ ᐊᑑᑎᖃᕋᔭᖅᑐᓂ ᖃᐅᔨᓴᕐᓂᕐᒧᑦ 

ᐊᑦᑐᖅᑕᐅᓂᖏᓐᓄᑦ − ᐊᒻᒪᓗ ᐱᔾᔪᑎᒃᓴᖏᑦ ᐃᑲᔪᖅᓱᓂᕐᒧᑦ ᐅᖃᐅᓯᒃᓴᕆᔭᐅᔪᓂ. 

6. ᐊᑐᓕᖁᔭᐅᔪᖅ ᑐᓂᖅᑯᑕᐅᔪᓂᒃ ᐋᖅᑭᒃᓱᖅᓯᒪᔾᔪᑎ ᐊᕕᒃᑐᖅᓯᒪᔪᒃᑯᑦ 

ᕿᒥᕐᕈᐊᕐᓂᖅ ᐅᖃᐅᓯᒃᓴᐅᑉ ᓈᓴᐅᑖ  

ᐅᖃᐅᓯᕆᔭᐅᔪᖅ/ᑭᓱᓕᕆᓂᖓ   

ᑕᐃᒎᓯᐅᔪᓂ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ 

ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ ᐃᓚᒋᐊᕈᑎᒥᒃ 

(ᓲᕐᓗ, ᐊᖏᓂᖓᓂ/ᑎᑎᖅᑲᑦ, 

ᐃᓚᖓ/ᐃᓚᒋᐊᕈᑎᒃᑲᓐᓂᖓ, ᒪᒃᐱᖅᑐᒐᐅᑉ 

ᓈᓴᐅᑎᖓ, ᐊᓯᖏᓪᓗ) ᐅᕝᕙᓘᓐᓃᑦ 

ᖄᒃᑲᓐᓂᐊᒍᑦ ᑎᑎᖅᑲᖁᑕᐅᔪᓄᑦ  

 

ᓇᐃᓪᓕᒋᐊᖅᓯᒪᔪᒃᑯᑦ (ᐃᓚᖃᖅᑐᒥ ᑲᒪᓂᐊᖅᑐᑦ 

ᐃᓱᓕᔾᔪᑎᖏᑦ ᐊᑑᑎᖃᕈᓂ ᐊᒻᒪ ᐃᓱᓕᔾᔪᑕᐅᔪᑦ 

ᐅᖃᐅᓯᒃᓴᓕᐅᖅᑐᓄᑦ ᐱᓕᕆᖃᑕᐅᔪᒥ) 

 

ᐱᒻᒪᕆᐅᓂᖓᓂ ᑐᓂᓯᓂᕐᒥ ᐊᒃᑐᐃᓂᖃᕐᓂᕐᒧᑦ 

ᖃᐅᔨᓴᕐᓂᕐᒧᑦ ᐱᓕᕆᔾᔪᓯᖓᓐᓂ 

 

ᐅᓂᒃᑳᕆᓯᒪᑦᑎᐊᖅᑐᒥ ᕿᒥᕐᕈᓂᕐᒧᑦ 

ᐅᖃᐅᓯᒃᓴᐃᑦ  

1. ᐃᓚᑰᓂᐅᔪᖅ/ᐊᑲᐅᙱᓕᐅᕈᑎ  

2. ᐊᖏᖃᑎᖃᙱᓐᓂᖅ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ 

ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ ᐃᓚᒋᐊᕈᑎᒥᒃ ᐃᓱᖓ  

3. ᐱᔾᔪᑕᐅᔪᑦ ᐊᖏᖃᑎᖃᙱᓐᓂᖅ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ 

ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒧᑦ ᐃᓚᒋᐊᕈᑎᒥᒃ ᐃᓱᖓᓐᓂ  

4. ᐊᖏᖃᑎᖃᙱᓐᓂᖅ ᐊᒻᒪ ᐱᔾᔪᑕᐅᔪᑦ ᐊᖏᖃᑎᖃᙱᓐᓂᕐᒥ 

ᐃᓱᓕᔾᔪᑕᐅᔪᓄᑦ ᐃᓗᐊᓂ ᖄᒃᑲᓐᓂᐊᒍᑦ ᑎᑎᖅᑲᖁᑕᐅᔪᓄᑦ 

ᐊᑐᓕᖁᔭᐅᔪᖅ/ᑐᒃᓯᕋᐅᑎ   

 


